
ᐋᔑᑯᒥᐱᐳᓐᐦ 
ᑎᐹᒋᒨᓯᓂᐦᐄᑭᓐ
2021-2022



ᑳ ᑭᒑᔅᒋᒫᒑᒡ ᒑ ᐃᔑ ᓈᑭᑎᐧᐋᔨᐦᑖᑭᓂᐧᐃᔨᒡ ᐊᔅᒌᔨᐤ 
ᐊᓂᑖᐦ ᒉᐃᒥᔅ ᐯᐃ
1080, Côte du Beaver Hall, Bureau 1420
Montréal (Québec) H2Z 1S8

(514) 286-4400
info@ccebj-jbace.ca
www.ccebj-jbace.ca

Legal deposit
Bibliothèque et archives nationales du Québec
ISSN 2562-2749

mailto:info@ccebj-jbace.ca
https://www.ccebj-jbace.ca/en/


ᐋᔥᒌᐧᔖᒥᑭᐦᒡᐦ ᑳ ᑎᐦᐧᑳᐹᑭᔥᑖᒡᐦ � ii

ᑳ ᒋᔥᑎᐱᔥᑎᐦᒃ ᐅᑎᔨᒧᐧᐃᓐ� iv

ᐊᔅᒌᐅᓯᓂᐦᐄᑭᓐ ᐃᔮᑯᓂᐦᐄᒑᐱᔨᒡ ᐊᓐ ᐊᔅᒌ ᓈᔥᒡ ᐧᐋᐦ ᓈᑭᑎᐧᐋᔨᐦᑖᑯᐦᒡ ᐋᔑ ᒥᓯᓈᑖᒡ ᐧᐄᔓᐧᐋᐧᐃᓐ (ᐱᔅᑭᑎᓯᓂᐦᐄᑭᓐ 22)� v

ᐊᓐ ᔖᔥ ᑳ ᐃᐦᑐᑖᑭᓂᐧᐃᒡ� 1

ᓅᑳ ᐄᔑ ᐱᒥᐱᔨᐦᑖᑭᓂᐧᐃᒡ � 2

	 ᑯᐯᒃ ᑎᐹᔨᐦᒋᒑᓯᐤ ᑳ ᐃᐦᑐᑎᐦᒃ� 2

	 ᑳᐦᓈᑖᐦ ᑎᐹᔨᐦᒋᒑᓯᐤ ᑳ ᐃᐦᑐᑎᐦᒃ� 5

	 ᑯᑎᒋᔨᐤ ᑳ ᐃᐦᑐᑎᐦᒃ ᐄᔨᔨᐤ ᑎᐹᔨᐦᒋᒑᓯᐤ� 6

ᒫᒋᐦᒡ ᐊᔨᑯᐧᐃᓐ� 7

ᐄᔨᐧᐋᒡ ᒥᓯᓂᐦᐄᑭᓐᐦ� 8

	 ᐄᔨᐧᐋᒡ ᒥᓯᓂᐦᐄᑭᓐ 1	ᑳ ᐄᔑ ᐋᐱᑎᔒᔥᑎᑭᓂᐧᐃᒡ	�  8

	 ᐄᔨᐧᐋᒡ ᒥᓯᓂᐦᐄᑭᓐ 2	ᐋᐦ ᑎᐹᒋᒧᔥᑎᐧᐋᑭᓂᐅᐧᐃᒡ ᑳ ᒫᒨᐱᔥᑎᐦᒡᐦ ᐊᔅᒌᔨᐤ ᐋᐦ ᐧᐄᐦ  
	 ᒥᓈᒋᔥᑖᑭᓂᐧᐃᐧᐃᔨᒡ ᐅᑖᐦ ᒉᐃᒥᔅ ᐯᐃᐦ� 9

	 ᐄᔨᐧᐋᒡ ᒥᓯᓂᐦᐄᑭᓐ 3	ᑳ ᓂᔥᑎᐧᐄᒡ ᒉᐃᒥᔅ ᐯᐃᐦ ᐋᐦ ᐧᐄᐦ ᒥᓈᒋᔥᑖᑭᓂᐧᐃᐧᐃᔨᒡ ᐊᔅᒌᔨᐤ	�  10

	 ᐄᔨᐧᐋᒡ ᒥᓯᓂᐦᐄᑭᓐ 4	ᑳ ᐄᔑ ᐋᐱᑎᓰᑦ ᔓᐧᐃᔮᓐ ᑳ ᐄᔥᐧᑳᐱᔨᒡ ᐋᐦ ᐱᐳᐦᒡ ᒥᒋᓲᐲᓯᒻ 31, 2022� 11

ᒑᐧᑳᓐ  
ᑖᐹᑎᑖᒡ

ᒥᓯᓈᐱᔅᑭᐦᐄᒑᓯᐤ: ᐊᓐᔅᐱᓛᔥ



ᑳ ᑭᒑᔅᒋᒫᒑᒡ ᒑ ᐃᔑ ᓈᑭᑎᐧᐋᔨᐦᑖᑭᓂᐧᐃᔨᒡ ᐊᔅᒌᔨᐤ ᐊᓂᑖᐦ ᒉᐃᒥᔅ ᐯᐃ|  ii

BAPE	 ᒥᓯᐧᐋ ᐊᐧᐋᓐ ᒑ ᒌᐦ ᐧᐄᐦᑎᐦᒃ ᐅᑎᔨᒧᐧᐃᓐ ᐅᐦᒋ ᐊᔅᒌᔨᐤ ᐋᐦ ᐧᐄᐦ ᓈᑭᑎᐧᐋᔨᐦᑖᑯᓂᔨᒡ

CIRNAC	 ᐄᔨᔨᐅᒡ, ᐄᔥᒌᒫᐅᒡ, ᒥᓯᐧᐋ ᑎᐹᔨᐦᒋᒑᓯᐅᒡ ᐋᐦ ᐧᐄᒑᐱᑎᓰᒥᑐᒡ

CNG	 ᐄᔨᔨᐤ ᑎᐹᔨᐦᒋᒑᓯᐤ

DSC	 ᐋᐦ ᑭᓂᐧᐋᔨᐦᑖᑯᐦᒡᐦ ᐋᐦ ᒋᔥᑎᒫᐧᐃᐦᒡᐦ ᒥᓯᓂᐦᐄᑭᓐᐦ

DFO	 ᑳᐦᓈᑖᐦ ᑎᐹᔨᐦᒋᒑᓰᓈᐦ ᐋᐦ ᓈᓈᑭᒋᔥᑖᑭᓂᐧᐃᒡ ᐋᐦ ᓅᑎᒫᓵᓂᐧᐃᒡ ᑭᔮᐦ ᒋᐦᒋᑭᒦᐦ

ECCC	 ᑳᐦᓈᑖᐦ ᑎᐹᔨᐦᒋᒑᓰᓈᐦᒡ ᐋᐦ ᓈᓈᑭᒋᔥᑖᑭᓂᐧᐃᒡ ᐊᔅᒌ ᑭᔮᐦ ᒌᔑᒄ ᐄᔨᐦᒡ ᐋᐦ ᐄᔅᐱᔨᒡ 

EIJBRG	 ᐄᔨᔨᐤ ᑎᐹᔨᐦᒋᒑᐧᐃᓐ ᐋᐦ ᑖᐦᑭᐦᐄᒑᐱᔨᒡ

IAAC	 ᑳᐦᓈᑖᐦ ᑎᐹᔨᐦᒋᒑᓰᓈᐦᒡ ᐋᐦ ᓂᑑᒋᔅᒑᔨᐦᑖᑯᐦᒡ ᒑ ᐄᔑ ᑖᐦᑭᐦᐄᒑᐱᔨᒡ ᐋᐱᑎᓰᐧᐃᓐ

JBACE	 ᑳ ᑭᒑᔅᒋᒫᒑᒡ ᒑ ᐃᔑ ᓈᑭᑎᐧᐋᔨᐦᑖᑭᓂᐧᐃᔨᒡ ᐊᔅᒌᔨᐤ ᐊᓂᑖᐦ ᒉᐃᒥᔅ ᐯᐃ

JBNQA	 ᒉᐃᒥᔅ ᐯᐃᐦ ᑭᔮᐦ ᐊᑎᒫᐲᓯᒻ ᑯᐯᒃ ᓂᔅᑯᒧᐧᐃᓐ 

MAMH	 ᑯᐯᒃ ᑎᐹᔨᐦᒋᒑᓰᓈᐦᒡ ᐋᐦ ᐅᐦᒋ ᐧᐄᔓᑖᒡ ᐃᐦᑖᐧᐃᓐᐦ ᑭᔮᐦ ᒑ ᐄᔅᐱᔨᐦᑖᑭᓂᐧᐃᒡᐦ

MELCC	 ᑯᐯᒃ ᑎᐹᔨᐦᒋᒑᓰᓈᐦᒡ ᐋᐦ ᓈᓈᑭᒋᔥᑖᑭᓂᐧᐃᒡ ᐊᔅᒌ ᑭᔮᐦ ᒌᔑᒄ ᐄᔨᐦᒡ ᐋᐦ ᐄᔅᐱᔨᒡ 

MERN	 ᑯᐯᒃ ᑎᐹᔨᐦᒋᒑᓰᓈᐦᒡ ᐋᐦ ᐅᐦᒋ ᓈᓈᑭᒋᔥᑖᑭᓂᐧᐃᒡ ᐊᔅᒌᐦᒡ ᐋᐦ ᐅᐦᑎᓂᑭᓂᐧᐃᒡ ᓂᓈᐦᑭᐤ ᒑᐧᑳᓐ

MFFP	 ᑯᐯᒃ ᑎᐹᔨᐦᒋᒑᓰᓈᐦᒡ ᐋᐦ ᐅᐦᒋ ᓈᓈᑭᒋᔥᑖᑭᓂᐧᐃᒡ ᐋᐦ ᓅᑖᐦᑎᐧᑳᓂᐧᐃᒡ, ᐋᐧᐋᓰᓯᒡ ᑭᔮᐦ ᐊᔅᒌ ᐊᓂᑎᐦ 
ᓈᔥᒡ ᐧᐋᐦ  ᓈᑭᑎᐧᐋᔨᐦᑖᑯᐦᒡ

PAFIT	 ᑏᐧᐋᐦᒡ ᒑ ᐃᐦᑐᑎᑭᓂᐧᐃᒡ ᐋᐦ ᐧᐃᔮᔨᐦᑎᒥᐦᐄᐧᐋᒡ ᐅᐦᒋ ᐋᐦ ᓅᑖᐦᑎᐧᑳᓂᐧᐃᒡ

ᐋᔥᒌᐧᔖᒥᑭᐦᒡᐦ ᑳ 
ᑎᐦᐧᑳᐹᑭᔥᑖᒡᐦ 



ᐋᔑᑯᒥᐱᐳᓐᐦ ᑎᐹᒋᒨᓯᓂᐦᐄᑭᓐ 2021-2022 iii  |

ᔅᑏᕕᓐ ᑮᓪᐳ
ᐅᒋᒫᐤ
ᐊᔅᒌ ᐋᐦ ᓈᑭᑎᐧᐋᔨᐦᑖᑯᐦᒡ ᑭᔮᐦ ᒌᔑᒄ ᐄᔨᐦᒡ ᐋᐦ ᐄᔅᐱᔨᒡ

ᐯᓂᐧᐋ ᒑᕃᑦ
ᐅᒋᒫᐤ
ᑯᐯᒃ ᑎᐹᔨᐦᒋᒑᓰᓈᐦᒡ ᐊᔅᒌ ᐋᐦ ᓈᑭᑎᐧᐋᔨᐦᑖᑯᐦᒡ ᑭᔮᐦ ᒌᔑᒄ ᐄᔨᐦᒡ ᐋᐦ ᐄᔅᐱᔨᒡ

ᒫᓐᑏ ᑲᓪ-ᒫᔅᑏ
ᒋᔖᐅᒋᒫᐦᑳᓐ
ᐧᐄᓂᐹᑰᒡ ᑭᔮᐦ ᓅᐦᒋᒦᐅᐄᔨᔨᐅᒡ ᐋᐦ ᓈᑎᒫᑐᒡ (ᐄᔨᔨᐅᔅᒌᐦᒡ/ ᐄᔨᔨᐤ ᑎᐹᔨᐦᒋᒑᓯᐤ

ᐅᒋᒫᐅᒡ ᑮᓪᐳ ᑭᔮᐦ ᒑᕃᑦ,
ᒋᔖᐅᒋᒫᐦᑳᓐ ᑲᓪ-ᒫᔅᑏ

ᓂᓯᒋᔮᓯᓐ ᐋᐦ ᐄᑎᔑᐦᐋᒫᑎᑯᒡ ᐆ ᑎᐹᒋᒨᓯᓂᐦᐄᑭᓐ ᐅᐦᒋ ᑳ ᐄᔑ ᐋᐱᑎᔒᔥᑎᑭᓂᐧᐃᒡ ᐅᑖᐦ ᐅᐦᒋ ᐋᐦ ᒫᒨᐱᔥᑎᑭᓂᐧᐃᒡ 
ᐋᐦ ᐧᐄᐦ ᒥᓈᒋᔥᑖᑭᓂᐧᐃᒡ ᐊᔅᒌ ᐅᑖᐦ ᒉᐃᒥᔅ ᐯᐃᐦ ᑳ ᐄᔥᐧᑳᐱᔨᒡ ᒥᒋᓲᐲᓯᒻ 31, 2022 ᐋᐦ ᐱᐳᐦᒡ᙮

ᓃᔨ,

ᒥᓕᓵ ᓵᑭᓈᔥ
ᑳ ᒋᔥᑎᐱᔥᑎᐦᒃ

ᓂᓯᒋᔮᓯᓐ ᐋᐦ ᐄᑎᔑᐦᐋᒫᑖᓐ ᑳ ᒫᒨᐱᔥᑎᐦᒡ ᑭᔮᐦ ᑳ ᐧᐄᔓᑎᐦᒡ ᐋᐦ 
ᐧᐄᐦ ᒥᓈᒋᔥᑖᑭᓂᐧᐃᐧᐃᔨᒡ ᐊᔅᒌᔨᐤ ᐅᑖᐦ ᒉᐃᒥᔅ ᐯᐃᐦ ᑳ ᐄᔥᐱᔨᐦᑖᒡ 
ᐅᑖᐱᑎᓰᐧᐃᓂᐧᐋᐤ ᐅᔮ 2021-2022 ᑳ ᐱᒥᐱᔨᔨᒡ᙮

ᐋᑦ ᓈᔥᒡ ᒌᐦ ᐧᐃᔥᑎᐧᐃᔨᐧᐋᒡ ᐋᐦ ᐧᐄᐦ ᐱᐹᒥᐱᔨᓈᓂᐧᐃᒡ ᐅᑖᐦ 
ᐊᑎᒫᐲᓯᒻ ᐅᐦᒋ ᐊᓐ ᐋᐦᑯᓱᐧᐃᓐ ᑳ ᐅᑎᐦᑎᐦᐅᐧᐋᒡ ᒥᓯᐦᑖᔅᑭᒥᒡ, 
ᐊᔮᐱᒡ ᓂᒧᐃ ᐅᐦᒋ ᐴᓃᐧᐃᒡ ᑳ ᒋᔥᑎᐱᔥᑎᐦᒡ ᐋᐦ ᐧᐄᐦ 
ᒥᓈᒋᔥᑖᑭᓂᐧᐃᐧᐃᔨᒡ ᐊᔅᒌᔨᐤ ᐅᑖᐦ ᒉᐃᒥᔅ ᐯᐃᐦ ᓂᓈᐦᑭᐤ ᒑᐧᑳᔨᐤ 
ᐋᐦ ᒌᐦ ᐱᒦᐦᑭᐦᒡᐦ᙮ ᐅᑖᐦ ᐄᔑ ᐅᑖᐦᒡ ᐹᔨᑯᐱᐳᓐᐦ, ᓂᒧᐃ ᓅᐦᒋ 
ᐴᓂᐦᑖᓈᓐ ᐊᓐ ᒑᐧᑳᓐ ᐋᐦ ᒋᔥᑎᒫᐧᐃᐦᒡ ᔖᔥ ᑳ ᐱᒥᐱᔨᐦᑖᔮᐦᒡ, 
ᐋᐦ ᑭᓂᐧᐋᐱᐦᑎᒫᐦᒡ ᓈᓈᓂᒌᒻ ᐄᔨᐦᒡ ᐋᐦ ᐄᑖᔨᐦᑖᑯᐦᒡ ᒌᔑᒄ 
ᒥᓯᐦᑖᔅᑭᒥᒡ ᑭᔮᐦ ᐊᓐ ᒑ ᒌᐦ ᐄᔑ ᑖᐦᑭᐦᐄᒑᐱᔨᒡ ᐋᐱᑎᓰᐧᐃᓐ᙮ ᐆ 
ᒫᒃ ᒑ ᐋᑎ ᐱᐳᐦᒡ 2022-2023 ᐋᑯᑎᐦ ᒑ ᐧᐄᐦᑎᒫᑖᐦᒡ ᐊᓐ ᑳ 
ᐱᒦᐦᑭᑭᓂᐧᐃᒡ᙮

ᐊᓐ ᑳ ᑎᐧᑳᒋᐦᒡ 2021, ᐊᓂᒌ ᒥᔮᒨᐱᔥᑎᐦᒡ ᐊᔅᒌᔨᐤ 
ᐋᐦ ᐧᐄᐦ ᒥᓈᒋᔥᑖᑭᓂᐧᐃᐧᐃᔨᒡ ᐱᐦᑳᓐ ᒌᐦ ᐅᑎᓈᐧᐃᒡ ᒑ 
ᓈᓈᑭᒋᔥᑖᔨᒡᐦ ᑭᔮᐦ ᐊᓂᒌ ᓈᑐᐦᑎᐧᐋᒡ ᒥᒄ ᐊᓂᔮᐦ ᐊᐧᐋᔨᐤᐦ 
ᐋᐦ ᐧᐄᐦ ᐱᒋᔅᑎᓂᒥᔨᒡᐦ ᐅᑎᔨᒧᐧᐃᓂᔨᐤ ᒌᐦ ᐃᐦᑐᑎᒧᒡ ᒑ ᒌᐦ 
ᑯᐧᑳᒋᔅᒑᒧᓈᓂᐧᐃᐧᐃᔨᒡ ᒥᓯᐧᐋ ᐊᐧᐋᔨᐤᐦ ᒑ ᒌᐦ ᐹᐦᑎᒥᔨᒡᐦ 
ᐅᐦᒋ ᒫᐧᑳᒡ ᐋᔑᓈᑯᓂᔨᒡ ᐋᐦ ᐧᐋᐱᓂᒑᓂᐧᐃᐧᐃᔨᒡ ᑭᔮᐦ 
ᐋᔑ ᓈᑭᑎᐧᐋᔨᐦᑖᑯᓂᔨᒡ ᑳ ᒌᔑ ᐋᐱᑎᓰᓈᓂᐧᐃᐧᐃᔨᒡᐦ 
ᐅᑖᐦ ᐄᔨᔨᐅᔅᒌᐦᒡ ᑭᔮᐦ ᐊᑎᒫᐲᓯᒻ ᑯᐯᒃ ᔮᔨᑖ ᒑ 
ᑭᓂᐧᐋᐱᐦᑎᑭᓂᐧᐃᐧᐃᔨᒡ ᐊᓂᔮ 22 ᐱᔅᑭᑎᓯᓂᐦᐄᑭᓂᔨᐤ 
ᐋᑎᓯᓈᑖᔨᒡ ᐊᓂᑎᐦ ᒉᐃᒥᔅ ᐯᐃᐦ ᑭᔮᐦ ᐊᑎᒫᐲᓯᒻ ᓂᔅᑯᒧᐧᐃᓂᔨᐤ᙮ 
ᐊᓐ ᒫᒋᐦᒡ ᑎᐹᒋᒨᓯᓂᐦᐄᑭᓐ ᒌᐦ ᓃᔓᐦᑭᒧᒡ ᑭᔮᐦ ᐊᓂᒌ 
ᓈᑐᐦᑎᐧᐋᒡ ᒥᒄ ᐊᓂᔮᐦ ᐊᐧᐋᔨᐤᐦ ᐋᑯᑎᐦ ᑳ ᐱᒋᔅᑎᓂᐦᒡ 
ᑎᐹᒋᒨᓯᓂᐦᐄᑭᓂᔨᐅᒡ ᒋᓵᔮᔅᑯᓂᐲᓯᒻᐦ 2022᙮ ᐋᐦ ᐧᐄᒋᐦᐄᐧᐋᒡ 
ᐄᔨᔨᐅᒡ ᐊᓂᔮ ᒑᐧᑳᔨᐤ ᐋᑎ ᐃᔨᐦᑐᑎᑭᓂᐧᐃᐧᐃᔨᒡ ᐋᑯᑎᐦ ᓅᑯᐦᒡ 
ᐊᑎᑎᐤ ᐋᐦ ᒥᔪᐱᔨᒡ ᐋᐦ ᐧᐄᒑᐱᑎᓰᒥᑐᓈᓂᐧᐃᒡ ᒥᓯᐧᐋ ᐊᐧᐋᓂᒌ 
ᑎᔮᐦᑭᐦᐅᑯᒡ ᐋᐦ ᐧᐄᒋᐦᐄᑯᒡ; ᐋᑯᑎᐦ ᐧᐋᐦ ᒋᒋᔥᒋᐱᔨᒡ ᑭᔮᐦ ᑯᐃᔅᒄ 
ᑳᓂᐧᐋᐱᐦᑎᑭᓂᐧᐃᒡ ᐊᓐ 22 ᐱᔅᑭᑎᓯᓂᐦᐄᑭᓐ ᐊᓂᑎᐦ ᒉᐃᒥᔅ 
ᐯᐃᐦ ᑭᔮᐦ ᐊᑎᒫᐲᓯᒻ ᑯᐯᒃ ᓂᔅᑯᒧᐧᐃᓂᐦᒡ ᐋᔑ ᐧᐄᐦᑖᑯᐦᒡ᙮
  
ᐊᓂᒌ ᒥᔮᒨᐱᔥᑎᐦᒡ ᐊᔅᒌᔨᐤ ᐋᐦ ᐧᐄᐦ ᒥᓈᒋᔥᑖᑭᓂᐧᐃᐧᐃᔨᒡ 
ᒌᐦ ᐧᐄᒋᐦᐄᐧᐋᐧᐃᓐ ᒦᓐ ᐋᐦ ᑭᓂᐧᐋᐱᐦᑎᑭᓂᐧᐃᒡ ᑭᔮᐦ ᐋᐦ 
ᐧᐃᔨᐱᔨᐦᑖᑭᓂᐧᐃᐧᐃᔨᒡ ᒑ ᐄᔅᐱᔨᐦᑖᑭᓂᐧᐃᐧᐃᔨᒡ ᐋᐱᑎᓰᐧᐃᓂᔨᐤ 

ᑳ ᐄᑖᔨᐦᑎᒥᔨᒡᐦ ᑯᐯᒃ ᑭᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ: ᐊᓂᑖᐦ ᐧᐋᐦᒋ 
ᓈᓈᑭᒋᐦᐋᑭᓂᐧᐃᐧᐃᔨᒡᐦ ᐋᐧᐋᓰᔅᐦ, ᓈᔥᒡ ᒑ ᑭᓂᐧᐋᔨᐦᑖᑯᓂᔨᒡ 
ᐊᔅᒌᔨᐤ ᐋᐦ ᐱᐦᑳᓂᔥᑖᔨᒡ, ᐋᐦ ᓅᑖᐦᑎᐧᑳᓂᐧᐃᐧᐃᔨᒡ, ᑭᔮᐦ ᐊᓂᔮ 
ᓈᔥᒡ ᒑ ᑭᓂᐧᐋᐱᐦᑎᑭᓂᐧᐃᐧᐃᔨᒡ ᐋᐦ ᐧᐄᒑᐱᑎᓰᒫᑭᓂᐧᐃᐧᐃᔨᒡᐦ 
ᐄᔨᔨᐤᐦ ᑭᔮᐦ ᐊᓂᔮᐦ ᐃᐦᑖᐧᐃᓐᐦ ᐅᑖᐦ ᐊᑎᒫᐲᓯᒻ, ᑯᐯᒃ 
ᑎᐹᔨᐦᒋᒑᓰᓈᐦᒡ ᐋᐦ ᐅᐦᒋ ᓈᓈᑭᒋᔥᑖᑭᓂᐧᐃᐧᐃᔨᒡ 
ᒌᔑᑯᔨᐤ ᓈᔥᒡ ᔖᔥ ᐄᔨᐦᒡ ᐋᐦ ᐄᔑᓈᑯᓂᔨᒡ ᒥᓯᐦᑖᔅᑭᒥᒡ, 
ᐊᑎᑎᐤ ᒑ ᓈᓈᑭᒋᔥᑖᑭᓂᐧᐃᐧᐃᔨᒡ ᐋᔅᐱᔨᐦᑖᑭᓂᐧᐃᐧᐃᔨᒡ 
ᐧᐋᐱᓂᒑᐧᐃᓂᔨᐤ ᐊᓂᑖᐦ ᐋᐦ ᐋᐱᑎᓰᓈᓂᐧᐃᐧᐃᔨᒡ ᑭᔮᐦ 102 ᑳ 
ᐄᑎᓯᓈᑖᔨᒡ ᐧᐄᔓᐧᐋᐧᐃᓂᔨᐤ ᐅᐦᒋ ᐊᑎᑎᐤ ᒑ ᒌᐦ ᒥᔪᓈᑯᓂᔨᒡ 
ᐋᐦ ᓅᒋᓯᓈᓂᐧᐃᐧᐃᔨᒡ, ᑯᐯᒃ ᑎᐹᔨᐦᒋᒑᓰᓈᐦᒡ ᐋᐦ ᐅᐦᒋ 
ᓈᓈᑭᒋᔥᑖᑭᓂᐧᐃᐧᐃᔨᒡᐦ ᑭᔮᐦ ᐧᐄᔓᑖᔨᒡᐦ ᐊᑎᒫᐱᓯᒻ ᐃᐦᑖᐧᐃᓐᐦ 
ᑭᔮᐦ ᒑ ᐄᔑ ᐋᐱᑎᓂᔨᒡ ᐊᔅᒌᔨᐤ ᐋᐦ ᐧᐃᔨᐱᔨᐦᑖᑭᓂᐧᐃᐧᐃᔨᒡ᙮

ᐅᑖᐦ ᐧᐄ ᑳᐦᓈᑖᐦ ᑎᐹᔨᐦᒋᒑᓰᓈᐦᒡ, ᐅᒌ ᒥᔮᒨᐱᔥᑎᐦᒡ ᐋᐦ ᐧᐄᐦ 
ᒥᓈᒋᔥᑖᑭᓂᐧᐃᐧᐃᔨᒡ ᐊᔅᒌᔨᐤ ᒉᐃᒥᔅ ᐯᐃᐦ ᒌᐦ ᐧᐄᒋᐦᐄᐧᐋᐧᐃᒡ ᒑ 
ᐄᔑᓈᑯᓂᔨᒡ ᐧᐄᔓᐧᐋᐧᐃᓂᔨᐤ ᐅᐦᒋ ᐋᐦ ᓅᑎᒫᓵᓂᐧᐃᐧᐃᔨᒡ ᑭᔮᐦ 
ᒋᐦᒋᑭᒦᔨᐤ ᒑ ᐄᔑ ᓈᑭᑎᐧᐋᔨᐦᑖᑯᓂᔨᐅᒡ ᐊᓂᑎᐦ ᔮᔨᑖ ᑯᐃᔅᒄ 
ᒑ ᐊᔨᒥᐦᐄᑐᓈᓂᐧᐃᒡ ᑭᔮᐦ ᒑ ᐧᐄᒑᐱᑎᓰᒥᑐᓈᓂᐧᐃᒡ ᐅᐦᒋ ᐊᔅᒌ 
ᒑ ᒌᐦ ᒥᔪᓈᓈᑭᒋᔥᑖᑭᓂᐧᐃᒡ ᑭᔮᐦ ᒑ ᐋᔨᒧᑖᒡ ᐅᑎᐦ ᑳᐦᓈᑖᐦ 
ᐋᔅᐱᔨᐦᐄᐧᐋᒡ ᔖᔥ ᓈᔥᒡ ᐄᔨᐦᒡ ᐋᐦ ᐄᑖᔨᐦᑖᑯᐦᒡ ᒌᔑᒄ ᑭᔮᐦ ᒑ 
ᐄᑎᔓᐧᐋᓂᐧᐃᒡ ᐋᑳ ᔖᔥ ᒑ ᐋᐱᑎᐦᒡ ᒑᐧᑳᓐ ᒥᒄ ᐹᔨᐧᑳᐤ ᐋᐦ ᐋᐱᑎᐦᒡ 
ᒑᐧᑳᓐ ᐋᐦ ᐋᔥᑭᓂᐧᐃᒡ ᑭᔮᐦ ᐋᐦ ᐧᐋᔖᔮᑭᐦᒡ᙮ 

ᐅᒌ ᐃᔮᐱᑎᓰᒡ ᓂᒥᓯᓂᐦᐄᒑᐅᑭᒥᑯᓈᐦᒡ ᓈᔥᑖᐧᐹ 
ᑭᓂᐧᐋᐱᐦᑎᒧᒡ ᔮᔨᑖ ᒑ ᒥᔪᐋᐱᑎᔒᔥᑎᑭᓂᐧᐃᐧᐃᔨᒡ ᐊᓂᔮ ᒑ 
ᐃᐦᑐᑎᑭᓂᐧᐃᔨᑯᐱᓈ ᐋᔑ ᒥᓯᓈᑖᔨᒡ ᒉᐃᒥᔅ ᐯᐃᐦ ᑭᔮᐦ ᐊᑎᒫᐲᓯᒻ 
ᑯᐯᒃ ᓂᔅᑯᒧᐧᐃᓂᔨᐤ 22 ᑳ ᐄᒋᔥᑖᔨᒡ ᐱᔅᑭᑎᓯᓂᐦᐄᑭᓂᔨᐤ᙮ 
ᓂᐧᐄᐦ ᓂᔅᑯᒫᓈᓂᒡ ᓂᑖᐱᒋᐦᐋᑭᓂᓈᓂᒡ ᓈᔥᒡ ᐋᐦ ᒥᐧᔮᐱᑎᓰᒡ, 
ᐋᑦ ᓂᔮᓂᑯᑑᓐᐦ ᒌᐦ ᓂᒋᔥᑭᐦᒡ ᒑᐧᑳᔨᐤ ᐋᐦ ᐋᔨᒥᓂᔨᒡ, 
ᐋᔑᑯᒥᒌᔑᑳᐤᐦ ᐋᑳ ᐅᐦᒋ ᐧᐋᐦᑎᓂᔨᒡ, ᒑ ᒌᐦ ᔒᑐᔥᑭᐧᐋᒡ ᐊᓂᔮᐦ 
ᐋᔥᑎᐱᔨᒡᐦ ᐋᐦ ᐧᐄᐦ ᒥᓈᒋᔥᑖᑭᓂᐧᐃᐧᐃᔨᒡ ᐊᔅᒌᔨᐤ, ᐊᓂᔮᐦ ᐋᐦ 
ᒥᐦᒑᑎᔨᒡᐦ ᐧᐋᒑᐱᑎᓰᒥᑯᒡ ᑭᔮᐦ ᐧᐃᔮᐧᐄᐦᑎᒫᑯᒡ ᐊᓂᑖᐦ ᒑ ᒌᐦ ᐄᔑ 
ᒫᒥᑐᓈᔨᐦᑎᒥᐦᐄᐧᐋᔨᒡ ᐅᐦᒋ ᐅᔮ ᐋᐱᑎᓰᐧᐃᓂᔨᐤ ᐊᓂᔮ ᐧᐄᔨᐧᐋᐤ 
ᐋᔑ ᔖᐳᒋᔅᒑᔨᐦᑎᐦᒡᐦ᙮ 

ᓂᐱᐧᑳᔨᐦᑖᓈᓐ ᑭᔮᐦ ᒦᓐ ᒑ ᒌᐧᐋᐱᔨᔮᐦᒡ ᐅᑖᐦ ᐄᔑ ᐄᔨᔨᐅᔅᒌᐦᒡ ᒑ 
ᓂᒋᔥᑭᐧᐃᒋᐦᒡ ᐊᐧᐋᓂᒌ ᐅᑖᐦ ᐅᑎᐦᑖᐧᐃᓂᐧᐋᐦᒡ ᑭᔮᐦ ᒑ ᐹᐦᑎᐧᐃᒋᐦᒡ 
ᐋᐦ ᑎᐹᐃᑎᐦᒡ ᐊᓂᔮ ᐧᐄᔨᐧᐋᐤ ᑭᔮᐦ ᑳ ᐄᔑ ᐋᐱᑎᔒᔥᑎᐦᒡ ᑭᔮᐦ ᑳ 
ᐄᔑ ᐃᐦᑐᑎᐦᒡ ᐋᐦ ᒌᐦ ᒥᔪᐱᔨᐦᐄᑯᒡ ᑭᔮᐦ ᒑ ᐧᐄᐦᑎᒫᐦᒡ ᐅᑖᐦ ᐄᔑ 
ᓃᔥᑖᒥᐦᒡ ᒑ ᐋᑎ ᐱᐳᐦᒡ ᒑ ᐃᐦᑐᑎᒫᐦᒡ᙮

ᓃᔨ
ᒥᓕᓵ ᓵᑭᓈᔥ, ᑳ ᒋᔥᑎᐱᔥᑎᐦᒃ

ᑳ ᒋᔥᑎᐱᔥᑎᐦᒃ 
ᐅᑎᔨᒧᐧᐃᓐ



ᐋᔑᑯᒥᐱᐳᓐᐦ ᑎᐹᒋᒨᓯᓂᐦᐄᑭᓐ 2021-2022 v  |

ᐊᔅᒌᐅᓯᓂᐦᐄᑭᓐ ᐃᔮᑯᓂᐦᐄᒑᐱᔨᒡ ᐊᓐ ᐊᔅᒌ ᓈᔥᒡ ᐧᐋᐦ 
ᓈᑭᑎᐧᐋᔨᐦᑖᑯᐦᒡ ᐋᔑ ᒥᓯᓈᑖᒡ ᐧᐄᔓᐧᐋᐧᐃᓐ (ᐱᔅᑭᑎᓯᓂᐦᐄᑭᓐ 22) 



ᒥᓯᓈᐱᔅᑭᐦᐄᒑᓯᐤ: ᐃᕐᓃ ᐧᐁᑉ

ᒥᓯᓈᐱᔅᑭᐦᐄᒑᓯᐤ: ᓃᓪ ᑖᐃᒥᓐ



ᐊᓐ ᐱᔅᑭᑎᓯᓂᐦᐄᑭᓐ 22 ᐋᔑᒥᓯᓈᑖᒡ ᐊᓂᑎᐦ ᒉᐃᒥᔅ ᐯᐃᐦ 
ᑭᔮᐦ ᐊᑎᒫᐲᓯᒻ ᑯᐯᒃ ᓂᔅᑯᒧᐧᐃᓂᐦᒡ ᐋᑯᑎᐦ ᐧᐋᐦᑖᑯᐦᒡ ᒑ 
ᐄᔑ ᓈᓈᑭᒋᔥᑖᑭᓂᐧᐃᒡ ᐊᔅᒌ ᑭᔮᐦ ᒑ ᐄᔑ ᓈᑭᑎᐧᐋᔨᐦᑖᑯᐦᒡ 
ᐱᒫᑎᓰᐧᐃᓐ ᐊᑳ ᓈᔥᒡ ᒑ ᒌᐦ ᒥᒋᐱᔨᐦᐄᐧᐋᒡ ᐃᔮᐱᑎᓰᓈᓂᐧᐃᒡᐦ, 
ᐋᐧᐋᓰᓯᒡ ᒑ ᓈᑭᑎᐧᐋᔨᐦᑖᑯᓯᒡ ᑭᔮᐦ ᒑ ᓈᓈᑭᒋᔥᑖᑭᓂᐧᐃᒡᐦ 
ᐄᔨᔨᐤ ᑭᔅᒋᐦᐅᐧᐃᓐᐦ᙮ ᐊᓐ ᑳ ᐄᔑᓈᑯᐦᒡ ᐱᔅᑭᑎᓯᓂᐦᐄᑭᓐ 
22 ᐋᑎᓯᓈᑖᒡ ᐊᓂᑎᐦ ᒉᐃᒥᔅ ᐯᐃᐦ ᑭᔮᐦ ᐊᑎᒫᐲᓯᒻ 
ᑯᐯᒃ ᓂᔅᑯᒧᐧᐃᓂᐦᒡ, ᐋᐅᒄ ᑳ ᓈᑭᑎᐧᐊᔨᐦᑖᑯᐦᒡᐦ ᐊᓂᔮᐦ 
ᐄᔨᔨᐅᒡ ᐅᑭᔅᒋᐦᐅᐧᐃᓂᐧᐋᐤᐦ ᐅᐦᒋ ᐋᐦ ᓂᑑᐦᐅᓈᓂᐧᐃᐧᐃᔨᒡ, 
ᐋᐦ ᓅᑎᒫᓵᓂᐧᐃᐧᐃᔨᒡ ᑭᔮᐦ ᐋᐦ ᐧᐃᓂᐦᐄᒑᓂᐧᐃᐧᐃᔨᒡ 24 
ᐱᔅᑭᑎᓯᓂᐦᐄᑭᓂᔨᐤ ᑳ ᐄᑎᓯᓈᑖᔨᒡ ᐊᓂᑎᐦ ᓂᔅᑯᒧᐧᐃᓂᐦᒡ᙮ ᐊᓐ 
ᐋᐦ ᐧᐄᐦ ᐋᐱᑎᓰᓈᓂᐧᐃᒡ ᔮᔨᑖ ᓂᑎᐧᐋᔨᐦᑖᑯᓐ ᒑ ᒋᔅᒋᓯᓈᓂᐧᐃᒡ 
ᒑ ᑭᓂᐧᐋᐱᐦᑎᑭᓂᐧᐃᒡᐦ ᐅᐦᐄ ᐧᐄᔓᐧᐋᐧᐃᓐᐦ ᑭᔮᐦ ᐄᑎᔓᐧᐋᐧᐃᓐᐦ᙮

ᐊᓂᒌ ᐧᐋᔮᔨᐦᑎᐦᒡ ᔮᔨᑖ ᒑ ᑭᓂᐧᐋᐱᐦᑎᑭᓂᐧᐃᐧᐃᔨᒡ ᐅᐦᒋ 
ᐊᔅᒌᔨᐤ ᐅᑖᐦ ᒉᐃᒥᔅ ᐯᐃᐦ ᐋᔪᐧᐃᒄ ᐅᑖᐱᑎᓰᐧᐃᓂᐧᐋᐤ ᐋᐦ 
ᑭᓂᐧᐋᐱᐦᑎᐦᒡ ᐊᓂᔮ ᒑ ᐄᔅᐱᔨᐦᑖᑭᓂᐧᐃᐧᐃᔨᒡ  ᐊᔅᒌᔨᐤ ᑭᔮᐦ 
ᐲᒫᑎᓰᐧᐃᓂᔨᐤ ᐋᔑ ᒥᓯᓈᑖᔨᒡ ᓂᔅᑯᒧᐧᐃᓂᐦᒡ᙮ ᐹᐧᔖᔨᐦᑖᑯᓯᐧᐃᒡ 
ᑭᔮᐦ ᒋᑭ ᐋᐱᑎᓂᔨᐤ ᐊᓂᔮ ᐋᔑ ᐧᐃᔮᔨᐦᑎᐦᒡ ᑎᐹᔨᐦᒋᒑᓰᓈᐦᒡ 
ᐅᐦᒋ ᐊᓂᔮ ᐊᔅᒌᔨᐤ ᐧᐄᔨᐧᐋᐤ ᐧᐋᔨᔓᑎᐦᒡ ᒑ ᒌᐦ ᐄᔑ ᐋᐱᑎᓂᔨᒡ 
ᐋᔑ ᒥᓯᓈᑖᔨᒡ ᐊᓂᑎᐦ 22 ᐱᔅᑭᑎᓯᓂᐦᐄᑭᓂᐦᒡ ᓂᔅᑯᒧᐧᐃᓂᐦᒡ 
(ᒑ ᑭᓂᐧᐋᐱᐦᑎᑭᓂᐧᐃᒡ ᐊᔅᒌᐅᓯᓂᐦᐄᑭᓐ)᙮ ᐧᐄᔓᑎᒧᒡ ᒑ 
ᐃᔑᓈᑯᓂᔨᒡᐦ ᐧᐄᔓᐧᐋᐧᐃᓐᐦ ᐋᐦ ᑖᐦᑭᐦᐄᒑᐱᔨᔨᒡ ᐋᐦ ᐧᐄᐦ 
ᒥᓈᒋᔥᑖᑭᓂᐧᐃᐧᐃᔨᒡ ᐊᔅᒌᔨᐤ ᑭᔮᐦ ᐄᔨᔨᐤ ᐱᒫᑎᓰᐧᐃᓂᔨᐤ᙮ 
ᒫᒋᐦᒡ ᒫᒃ, ᒋᑭ ᐧᐄᐦᑎᒧᐧᐋᐧᐃᒡ ᑎᐹᔨᒋᒑᓯᐤᐦ ᐊᓂᑖᐦ ᐅᑎᔅᒌᐧᐋᐦᒡ 
ᐊᓂᔮ ᓈᑎᐧᐋᔨᐦᑖᑯᓂᔨᒡ ᔖᔥ ᐋᐦ ᒋᔅᒑᔨᐦᑖᑯᓂᔨᒡ ᐋᐦ 
ᒌᐦ ᒋᔅᒑᔨᐦᑎᔨᑯᒡ ᐊᓂᔮ ᑎᐹᔨᐦᒋᒑᓰᓈᐦᒡ ᐋᐦ ᒌᐦ ᐅᐦᒋ 
ᓈᓂᑑᒋᔅᒑᔨᐦᑖᑯᓂᔨᒡ ᑭᔮᐦ ᒥᒄ ᐊᓂᔮ ᒑᐧᑳᔨᐤ ᐋᐦ ᐄᔑᓈᑯᓂᔨᒡ 
ᓈᑎᐧᐋᔨᐦᑖᑯᓂᔨᒡ ᒑ ᐋᐱᑎᓂᔨᒡ᙮

ᐊᓂᔮ ᑳ ᐄᑖᐱᑎᓰᒡ ᐅᒌ ᒥᔮᒨᐱᔥᑎᐦᒡ ᒑ ᐄᔑ 
ᒥᓈᒋᔥᑖᑭᓂᐧᐃᐧᐃᔨᒡ ᐊᔅᒌᔨᐤ ᐅᑖᐦ ᒉᐃᒥᔅ ᐯᐃᐦ, ᐊᓂᔮ 
ᐹᑯᓵᔨᐦᑎᐦᒡ ᒑ ᐃᐦᑐᑎᑭᓂᐧᐃᐧᐃᔨᒡ, ᑭᔮᐦ ᐋᐦ ᐧᐋᐧᐄᐦᑎᒫᒑᒡ 
ᒑ ᐃᐦᑎᓈᓂᐧᐃᐧᐃᔨᒡ ᐋᔪᐧᐃᒄ ᑳ ᓂᐧᐋᐱᐦᑎᐦᒡ ᐊᓂᔮ 22 ᑳ 
ᐄᑎᓯᓈᑖᔨᒡ ᐱᔅᑭᑎᓯᓂᐦᐄᑭᓃᔨᐤ ᓂᔅᑯᒧᐧᐃᓂᐦᒡ ᑭᔮᐦ ᐧᐄᐦᑎᒧᒡ 
ᐊᓂᔮ ᐋᔑ ᐹᐧᔖᔨᐦᑖᑯᓂᔨᒡ ᐊᓂᔮ ᒑ ᐊᑎ ᐃᔨᐦᑎᓈᓂᐧᐃᐧᐃᔨᒡ 
2018 ᐲᐦᐃᒻ 2023:

1.	 ᐊᑎᑎᐤ ᒑ ᒥᔪᐦᑖᑭᓂᐧᐃᒡ ᑭᔮᐦ ᐊᑎᑎᐤ ᒑ ᒥᔪᐱᔨᐦᐄᐧᐋᒡ 
22 ᑳ ᐄᑎᓯᓈᑖᒡ ᐱᔅᑭᑎᓯᓂᐦᐄᑭᓐ ᐅᐦᒋ ᐋᐦ ᐧᐄᐦ 
ᒥᓈᒋᔥᑖᑭᓂᐧᐃᒡ ᐊᔅᒌ ᑭᔮᐦ ᒑ ᐄᔑ ᑖᐦᑭᐦᐄᒑᐱᔨᒡ 
ᐱᒫᑎᓰᐧᐃᓂᐦᒡ ᑭᔮᐦ ᐊᓐ ᒦᓐ ᒑ ᐃᐦᑐᑎᑭᓂᐧᐃᒡ;

2.	 ᐊᑎᑎᐤ ᒑ ᐧᐄᒑᐱᑎᓰᒥᑐᓈᓂᐧᐃᒡ ᐊᓂᔮ ᐧᐋᐦ ᐃᐦᑐᑎᐦᒡᐦ 
ᐊᓂᒌ ᒥᔮᒨᐱᔥᑎᐦᒡᐦ ᐊᔅᒌᔨᐤ ᐋᐦ ᐧᐄᐦ ᒥᓈᒋᔥᑖᑭᓂᐧᐃᐧᐃᔨᒡ 
ᐅᑖᐦ ᐊᑎᒫᐲᓯᒻ;

3.	 ᐊᑎᑎᐤ ᒑ ᒋᔅᒑᔨᐦᑎᔨᐧᐋᓂᐧᐃᒡ ᑭᔮᐦ ᒑ ᒥᔨᐧᐋᓂᐧᐃᒡ ᐊᓐ 
ᐋᔑ ᒋᔅᒑᔨᐦᑖᑯᐦᒡ ᒑ ᒌᐦ ᐄᔑ ᑖᐦᑭᐦᐄᒑᐱᔨᒡ ᐊᓂᑎᐦ ᐊᔅᒌ 
ᐋᐦ ᐧᐄᐦ ᒥᓈᒋᔥᑖᑭᓂᐧᐃᒡ ᑭᔮᐦ ᒑ ᒌᐦ ᐄᔑ ᑖᐦᑭᐦᐄᒑᐱᔨᒡ 
ᐱᒫᑎᓰᐧᐃᓂᐦᒡ ᐅᑖᐦ ᐊᑎᒫᐲᓯᒻ; ᑭᔮᐦ 

4.	 ᔮᔨᑖ ᒑ ᓂᓯᑐᐦᑖᑯᐦᒡ ᐊᓐ ᒑ ᐄᔑ ᐋᐱᑎᐦᒡ ᐊᔅᒌ ᐋᐦ 
ᐧᐃᔨᐱᔨᐦᑖᑭᓂᐧᐃᒡ ᑭᔮᐦ ᒑ ᐄᔑ ᐱᒥᐱᔨᐦᑖᑭᓂᐧᐃᒡ 
ᐋᐱᑎᓰᐧᐃᓐ ᐋᔑ ᒥᓯᓈᑖᒡ ᐊᓂᑎᐦ 22 ᑳ ᐄᑎᓯᓈᑖᒡ 
ᐱᔅᑭᑎᓯᓂᐦᐄᑭᓐ ᓂᔅᑯᒧᐧᐃᓂᐦᒡ᙮

ᐊᓐ ᑳ ᐄᔑ ᐧᐃᔮᔨᐦᑖᑯᐦᒡ ᓂᐦᐋᐤ ᒑ ᐄᔅᐱᔨᐦᑖᑭᓂᐧᐃᒡ ᐋᐱᑎᓰᐧᐃᓐ 
ᐋᑯᑎᐦ ᒑ ᒌᐦ ᐧᐋᐱᐦᑎᑭᓂᐧᐃᒡ ᓂᑐᐧᐋᐱᐦᒋᑭᓐ ᐋᐦ ᐋᐱᑎᐦᒡ ᐅᑖᐦ 
ᐋᐦ ᐄᔅᐱᔨᓈᓂᐧᐃᒡ www.ccebj-jbace.ca.

ᐊᓐ ᔖᔥ ᑳ 
ᐃᐦᑐᑖᑭᓂᐧᐃᒡ

ᑯᐯᒃ ᑎᐹᔨᐦᒋᒑᓯᐤ ᑳ ᐃᐦᑐᑎᐦᒃ

ᐋᔅᐱᔨᐦᑖᑭᓂᐧᐃᒡ ᐧᐋᐱᓂᒑᐧᐃᓐ

ᑳ ᒫᒨᐱᔥᑎᐦᒡ ᐋᐦ ᓂᑐᐦᑎᐧᐋᑭᓂᐧᐃᐧᐃᔨᒡ ᒥᒄ ᐊᓂᔮᐦ 
ᐊᐧᐋᔨᐤᐦ ᐅᐦᒋ ᐊᔅᒌᔨᐤ ᐋᐦ ᐧᐄᐦ ᒥᓈᒋᔥᑖᑭᓂᐧᐃᐧᐃᔨᒡ
ᒫᐧᑳᒡ ᑳ ᓰᑯᐦᒡ ᑭᔮᐦ ᑳ ᓃᐱᐦᒡ 2021, ᐊᓂᒌ ᐹᔑᒋᐦᐋᒡ ᐊᐧᐋᔨᐤᐦ 
ᐋᐦ ᐧᐄᐦᑎᒥᔨᒡᐦ ᐋᑖᔨᐦᑎᒥᐦᐄᑯᔨᒡᐦ ᓈᓈᐦᑭᐤ ᒑᐧᑳᔨᐤ ᐅᐦᒋ 
ᐊᔅᒌᔨᐤ ᐋᐦ ᐧᐄᐦ ᒥᓈᒋᔥᑖᑭᓂᐧᐃᐧᐃᔨᒡ ᒌᐦ ᓂᔥᑎᐧᐃᓂᐧᐋᐧᐃᒡ ᐅᐦᒋ 
ᐋᔅᐱᔨᔨᒡ ᒫᐧᑳᒡ ᑭᔮᐦ ᐋᐦ ᐃᐦᑐᑖᑭᓂᐧᐃᐧᐃᔨᒡ ᐧᐋᐱᓂᒑᐧᐃᓂᔨᐤ 
ᑳ ᒌᔑ ᐋᐱᑎᓰᓈᓂᐧᐃᐧᐃᔨᒡᐦ᙮ ᐋᑯᑎᐦ ᐃᔮᑯᓂᐦᐄᒑᐱᔨᔨᒡ ᐅᑎᐦ 
ᒥᓯᐦᑖ ᑯᐯᒃ ᐅᑖᐱᑎᓰᐧᐃᓂᐧᐋᐤ ᐅᒌ ᒥᔮᒨᐱᔥᑎᐦᒡ, ᑭᔮᐦ ᐊᔅᒌᔨᐤ 
ᒫᓯᓈᑖᔨᒡ ᐊᓂᑎᐦ 22 ᑳ ᐄᑎᓯᓈᑖᔨᒡ ᐱᔅᑭᑎᓯᓂᐦᐄᑭᓂᔨᐤ 
ᒉᐃᒥᔅ ᐯᐃᐦ ᑭᔮᐦ ᐊᑎᒫᐲᓯᒻ ᑯᐯᒃ ᓂᔅᑯᒧᐧᐃᓂᐦᒡ᙮ 
ᐋᑯᑖᐦ ᑳ ᐄᒋᔥᑖᔨᒡ ᐊᓂᔮ ᒑ ᐃᐦᑐᑎᒧᐧᐋᑯᐱᓈ ᐋᐦ ᐧᐄᐦ 
ᒥᓈᒋᔥᑖᑭᓂᐧᐃᐧᐃᔨᒡ ᐊᔅᒌᔨᐤ ᑭᔮᐦ ᐊᑳ ᓈᔥᒡ ᒑ ᑖᐦᑭᐦᐄᒑᐱᔨᔨᒡ 
ᐱᒫᑎᓰᐧᐃᓂᐦᒡ1, ᑳ ᒥᓯᓂᐦᐋᒧᐧᐋᑭᓂᐅᐧᐃᒡ ᒋᓵᔮᔅᑯᓂᐲᓯᒻᐦ 
2021᙮ ᐊᓐ ᒫᒃ ᑳ ᐄᔑ ᐊᔨᒧᑎᑭᓂᐧᐃᒡ ᐋᐦ ᒫᒨᐱᓈᓂᐧᐃᒡ, 
ᐋᑯᑎᐦ ᑳ ᒥᓯᓂᐦᐅᓱᓈᓂᐧᐃᒡ ᐊᓐ ᓅᒻ ᐧᐄᔓᐧᐋᐧᐃᓐ ᑳ ᐋᑯᒋᐦᒡ 
ᒥᔑᑳᒫᐦᔮᐅᐲᓯᒻᐦ 2021 ᐋᔑ ᒥᓯᓈᑖᒡ ᐋᐦ ᐃᔮᔨᒧᑖᒡ ᐊᓂᑎᐦ ᒑ 
ᓈᓂᑐᒋᔅᒑᔨᐦᑖᑯᐦᒡ ᐊᔅᒌ ᐊᓂᑎᐦ 22 ᐱᔅᑭᑎᓯᓂᐦᐄᑭᓂᐦᒡ᙮

ᐅᒌ ᒥᔮᒨᐱᔥᑎᐦᒡ ᑭᔮᐦ ᐧᐋᔨᔓᐧᐋᒡ ᐅᐦᒋ ᐊᔅᒌᔨᐤ ᐋᐦ ᐧᐄᐦ 
ᒥᓈᒋᔥᑖᑭᓂᐧᐃᐧᐃᔨᒡ ᐅᑖᐦ ᒉᐃᒥᔅ ᐯᐃᐦ ᒌᐦ ᐧᐄᒑᐱᑎᓰᒫᐧᐃᒡ 
ᐊᓂᔮ ᐹᔑᒋᐦᐋᔨᒡᐦ ᒥᒄ ᐊᓂᔮᐦ ᐊᐧᐋᔨᐤᐦ ᐧᐋᐦ ᐱᒋᔅᑎᓂᒥᔨᒡᐦ 
ᐅᑎᑖᔨᐦᑎᒧᐧᐃᓂᔨᐤ ᒑ ᒌᐦ ᐋᐱᐦᐋᒧᐧᐋᑭᓂᐧᐃᐧᐃᔨᒡᐦ ᒥᒄ ᐊᓂᔮᐦ 
ᐊᐧᐋᔨᐤᐦ ᐧᐋᐦ ᐄᔑ ᐧᐄᐦᑎᒥᔨᒡᐦ ᒥᔑᑳᒫᐦᔮᐅᐲᓯᒻᐦ 16, 2021᙮ ᐊᓂᒌ 
ᑳ ᐧᐄᒋᐦᐄᐧᐋᒡ ᓂᒧᐃ ᒥᒄ ᐅᑖᐦ ᐄᔨᔨᐤ ᐃᐦᑖᐧᐃᓂᐦᒡ ᐅᐦᒋ ᐆᒌᐧᐃᒡ, 
ᑭᔮᐦ ᐊᓂᐦᐄ ᐃᐦᑖᐧᐃᓐᐦ ᐹᔓᒡ ᐋᐦ ᐃᐦᑎᑯᐦᒡᐦ ᐅᑖᐦ ᐊᑎᒫᐲᓯᒻ ᐋᑯᑖᐦ 
ᑳ ᐅᐦᒌᒡ ᐊᐧᐋᓂᒌ᙮ ᒌᐦ ᐃᐦᑖᐧᐃᒡ ᑭᔮᐦ ᐊᐧᐋᓂᒌ ᐊᓂᑖᐦ ᐅᐦᒋ ᐄᔨᔨᐤ 
ᑎᐹᔨᐦᒋᒑᓰᓈᐦᒡ ᑭᔮᐦ ᐄᔨᔨᐤ ᐊᔅᒌᐦᒡ ᑎᐹᔨᐦᒋᒑᓯᐤ ᐅᑖᐦ ᒉᐃᒥᔅ 
ᐯᐃᐦ᙮ ᐋᑯᑎᐦ ᑳ ᐋᔨᒦᔥᑎᒧᐧᐋᒡ ᐊᓂᔮ ᐅᑏᔨᔨᒥᐧᐋᐤᐦ ᐊᓂᑖᐦ ᐋᐦ 
ᐅᐦᒌᒡ ᐅᐦᒋ ᐊᓂᔮ ᐋᔅᑯᐱᔨᔨᒡ ᒑᐧᑳᔨᐤ ᑭᔮᐦ ᐧᐋᐱᓂᒑᐧᐃᓂᔨᐤ ᐅᑖᐦ 
ᑳ ᐋᐱᑎᓰᓈᓂᐧᐃᐧᐃᔨᒡ ᐊᓂᑖᐦ ᐋᑎ ᐃᔨᐦᑖᒡ᙮

ᒫᐧᑳᒡ ᑳ ᑎᐧᑳᒋᓂᔨᒡ 2021, ᐊᓂᒌ ᒥᔮᒨᐱᔥᑎᐦ ᔮᔨᑖ ᒑ 
ᓈᑭᑎᐧᐋᔨᐦᑖᑯᓂᔨᒡ ᐊᔅᒌᔨᐤ ᐅᑖᐦ ᒉᐃᒥᔅ ᐯᐃᐦ ᒌᐦ ᐧᐄᒑᐱᑎᓰᒪᐧᐃᒡ 

ᐊᓂᔮᐦ ᓂᔮᑭᔑᒋᐦᐋᔨᒡᐦ ᒥᒄ ᐊᓂᔮᐦ ᐊᐧᐋᔨᐤᐦ ᐧᐋᐦ ᐱᒋᔅᑎᓂᒥᔨᒡᐦ 
ᐅᑎᔨᒧᐧᐃᓂᔨᐤ ᒑ ᒌᐦ ᐅᔑᑖᒡ ᐱᔅᑭᑎᓯᓂᐦᐄᑭᓂᔨᐤ 11 ᑳ 
ᐄᑎᓯᓈᑖᔨᒡ ᐅᐦᒋ ᒑ ᐄᔅᐱᔨᐦᑖᑭᓂᐧᐃᐧᐃᔨᒡ ᐧᐋᐱᓂᒑᐧᐃᓂᔨᐤ ᐅᑖᐦ 
ᐊᑎᒫᐲᓯᒻ ᐊᔅᒌᐦᒡ ᑎᔮᐦᑭᐦᐄᒑᐱᔨᔨᒡ ᒫᐧᑳᒡ ᑳ ᑎᐧᑳᒋᓂᔨᒡ 2021᙮ 
ᒌᐦ ᐅᔑᐦᑖᑭᓂᐆ ᒥᓯᓂᐦᐄᑭᓐ ᐋᐦ ᐧᐄᐦᑖᑯᐦᒡ ᒑ ᐱᒋᔅᑎᓂᑭᓂᐧᐃᒡ 
ᐅᒌ ᐋᐦ ᓃᔑᒡ ᒥᔮᒨᐱᒡ ᐋᐦ ᒌᐦ ᒥᓯᓂᐦᐅᓱᒡ ᑭᔅᑭᑎᓂᐲᓯᒻᐦ 2021᙮ 
ᐊᓂᔮ ᒫᐦᒋᒡ ᐅᑎᐹᒋᒨᓯᓂᐦᐄᑭᓂᐧᐋᐤ ᐊᓂᒌ ᑳ ᐱᔑᐦᐄᐧᐋᒡ ᐋᐦ 
ᐋᔨᒧᑖᔨᒡ ᓂᓈᐦᑭᐤ ᒑᐧᑳᔨᐤ ᐋᑯᑎᐦ ᑳ ᐱᒋᔅᑎᓂᐦᒡ ᑳ ᐋᑯᒋᓂᔨᒡᐦ 
ᒋᓵᔮᔅᑯᓂᐲᓯᒻᐦ 2022᙮

ᐊᑎᑎᐤ ᑯᐃᔅᒄ ᒑ ᐃᐦᑐᑖᑭᓂᐧᐃᒡ ᑭᔮᐦ ᒑ 
ᑭᓂᐧᐋᐱᐦᑎᑭᓂᐧᐃᒡ ᐧᐋᐱᓂᒑᐧᐃᓐ
ᑳ ᓰᑯᓂᔨᒡ 2020, ᑯᐯᒃ ᑎᐹᔨᐦᒋᒑᓰᓈᐦᒡ ᐋᐦ ᐅᐦᒋ 
ᓈᓈᑭᒋᔥᑖᑭᓂᐧᐃᒡ ᒑ ᐧᐄᐦ ᒥᓈᒋᔥᑖᑭᓂᐧᐃᒡ ᐊᔅᒌ ᑭᔮᐦ ᓈᔥᒡ 
ᐄᔨᐦᒡ ᐋᐦ ᐄᔅᐱᔨᒡ ᒌᔑᒄ ᐋᐦ ᐧᐄᐦ ᐊᒋᐧᐃᓂᑭᓂᐧᐃᒡ ᒌᐦ ᒋᔥᒌᐦᑭᑭᓂᐆ 
ᐊᑎᑎᐤ ᑯᐃᔅᒄ ᒑ ᐧᐄᐦ ᐄᔅᐱᔨᐦᑖᑭᓂᐧᐃᒡ ᑭᔮᐦ ᑭᓂᐧᐋᐱᐦᑎᑭᓂᐧᐃᒡ ᒑ 
ᐄᔑ ᐋᐱᑎᔒᔥᑎᑭᓂᐧᐃᒡ ᐧᐋᐱᓂᒑᐧᐃᓐ ᐊᓂᑖᐦ ᐋᐦ ᐋᐱᑎᓰᓈᓂᐧᐃᒡ᙮ 
ᒫᐧᑳᒡ ᑳ ᓰᑯᐦᒡ ᑭᔮᐦ ᑳ ᓃᐱᐦᒡ 2021, ᐅᒌ ᒥᔮᒨᐱᔥᑎᐦᒡ ᔮᔨᑖ ᒑ ᐧᐄᐦ 
ᒦᔪᓈᓈᑭᒋᔥᑖᑭᓂᐧᐃᐧᐃᔨᒡ ᐋᐦ ᐧᐄᐦ ᒥᓈᒋᔥᑖᑭᓂᐧᐃᐧᐃᔨᒡ ᐊᔅᒌᔨᐤ 
ᐅᑖᐦ ᒉᐃᒥᔅ ᐯᐃᐦ ᒌᐦ ᐧᐄᑎᐲᒫᐧᐃᒡ ᐊᓂᔮᐦ ᓂᔮᓈᓈᑭᒋᔥᑖᔨᒡ 
ᑯᐃᔅᒄ ᒑ ᒌᐦ ᐄᔅᐱᔨᐦᑖᑭᓂᐧᐃᐧᐃᔨᒡ ᐋᐦ ᐧᐋᐱᓂᒑᓂᐧᐃᐧᐃᔨᒡ ᐊᓂᑖᐦ 
ᐋᐦ ᐋᐱᑎᓰᓈᓂᐧᐃᐧᐃᔨᒡ #4 ᑳ ᐄᑎᓯᓈᓱᔨᒡᐦ ᐃᔮᐱᑎᔒᔥᑎᒥᔨᒡᐦ 
ᐅᐦᒋ ᐋᐦ ᐋᐦᒋᐱᔨᔨᒡᐦ ᐧᐄᔓᐧᐋᐧᐃᓐᐦ ᑭᔮᐦ ᐊᓂᑖᐦ ᓂᐦᐋᐤ ᒑ 
ᐄᔅᐱᔩᐦᑖᑭᓂᐧᐃᐧᐃᔨᒡ ᐧᐋᐱᓂᒑᐧᐃᓂᔨᐤ᙮ 

ᐄᔅᑯᑎᒃ ᑳ ᐋᐱᑎᐦᒡ ᐊᓐ 65 ᑳ ᐄᑎᓯᓈᑖᒡ ᐧᐄᔓᐧᐃᐋᐧᐃᓐ, ᐅᑎᐦ 
ᒥᒋᓲᐲᓯᒻ ᑳ ᐋᑯᒋᐦᒃ 2021 ᐅᐦᒋ ᒑ ᐄᔅᐱᔨᐦᑖᑭᓂᐧᐃᒡ ᐊᓂᑎᐦ 
ᒑ ᐧᐋᐱᓂᒑᓂᐧᐃᒡ ᑭᔮᐦ ᑯᐃᔅᒄ ᒑ ᐧᐄᐦ ᐃᐦᑐᑎᑭᓂᐧᐃᒡ ᐧᐋᐱᓂᒑᐧᐃᓐ 
ᐊᓂᑖᐦ ᐋᐦ ᐋᐱᑎᓰᓈᓂᐧᐃᒡ, ᓂᒧᐃ ᐅᐦᒋ ᐴᓃᐦᑭᑭᓂᐆ ᐊᓂᑖᐦ ᒑ 
ᐄᔑ ᐱᒥᐱᔨᐦᑖᑭᓂᐧᐃᒡ ᐊᓐ ᑳ ᐄᔑ ᐧᐄᔓᐧᐋᓂᐧᐃᒡ ᒋᓵᔮᔅᑯᓂᐲᓯᒻ 
ᑳ ᐋᑯᒋᐦᒡ 2022᙮

ᑳ ᒌᔑ ᐧᐋᐧᐋᐧᐄᐦᑎᒫᒑᓂᐧᐃᒡ ᐋᔑᓈᑯᐦᒡᐦ ᐊᓂᐦᐄ ᓅᒻ 
ᐧᐄᔓᐧᐋᐧᐃᓐ ᒋᓵᔮᔅᑯᓂᐲᓯᒻ 2022, ᐅᒌ ᒥᔮᒨᐱᔥᑎᐦᒡ ᑯᐃᔅᒄ 
ᒑ ᓈᑭᑎᐧᐋᔨᐦᑖᑯᓂᔨᒡ ᐊᔅᒌᔨᐤ ᐅᑖᐦ ᒉᐃᒥᔅ ᐯᐃᐦ ᐊᓂᑖᐦ 
ᑯᐯᒃ ᑎᐹᔨᐦᒋᒑᓰᓈᐦᒡ ᒌᐦ ᐄᑎᔑᐦᐋᒧᒡ ᐋᑖᔨᐦᑎᒥᐦᐄᑯᒡ᙮ 
ᐋᔪᐧᐃᒄ ᓃᔥᑎᒻ ᑳ ᐧᐄᐦᑎᐦᒡ ᑖᐧᐹᐦ ᐋᐦ ᔒᑐᔥᑭᐦᒡ ᐊᓂᔮ ᒑ 
ᐄᔑ ᐱᒥᐱᔨᐦᑖᑭᓂᐧᐃᐧᐃᔨᒡ ᑯᐃᔅᒄ ᐋᐦ ᐄᐦᑐᑎᑭᓂᐧᐃᐧᐃᔨᒡ 
ᐧᐋᐱᓂᒑᐧᐃᓂᔨᐤ ᐅᑎᐦ ᒥᓯᐦᑖ ᑯᐯᒃ ᑭᔮᐦ ᒌᐦ ᓯᒋᔮᓱᐧᐃᒡ ᑖᐧᐹᐦ 
ᐋᐦ ᐧᐄᐧᐄᐦᒋᔥᑖᑭᓂᐧᐃᐧᐃᔨᒡ ᐊᓂᑖᐦ ᐅᐦᒋ ᑯᐯᒃ ᑎᐹᔨᐦᒋᒑᓰᓈᐦᒡ 

ᑳ ᐄᔑ 
ᐱᒥᐱᔨᐦᑖᑭᓂᐧᐃᒡ

1	 ᐋᔑ ᐧᐄᐦᑖᑯᓂᔨᒡ ᒑ ᐃᐦᑐᑎᐦᒡ ᑳ ᒋᑳᔅᒋᒫᒑᒡ ᒑ ᐄᔑ ᓈᑭᑎᐧᐋᔨᐦᑖᑯᓂᔨᒡ 
ᐊᔅᒌᔨᐤ ᐊᓂᑖᐦ ᒉᐃᒥᔅ ᐯᐃ ᐋᔑ ᒥᓯᓈᑖᒡ ᒉᐃᒥᔅ ᐯᐃᐦ ᑭᔮᐦ ᐊᑎᒫᐲᓯᒻ 
ᑯᐯᒃ ᓂᔅᑯᒧᐧᐃᓂᐦᒡ 22᙮3᙮24 ᑳ ᐄᑎᓯᓈᑖᒡ ᐱᔅᑭᑎᓯᓂᐦᐄᑭᓐ᙮.

ᐯᐃᐦ ᐋᔪᐧᐃᒄ ᒑ ᐧᐄᐦᑎᐦᒡ ᐋᑖᔨᐦᑎᒥᐦᐄᑯᒡ ᒑ ᐄᔅᐱᔨᐦᑖᑭᓂᐧᐃᐧᐃᔨᒡ 
ᐋᐦ ᓅᑖᐦᑎᐧᑳᓂᐧᐃᐧᐃᔨᒡ ᐊᓂᑎᐦ ᒑ ᑖᐦᑭᐦᐄᒑᐱᔨᔨᒡ ᐊᔅᒌᔨᐤ 
ᒫᓯᓈᑖᔨᒡ ᐊᓂᑎᐦ 22 ᐱᔅᑭᑎᓯᓂᐦᐄᑭᓂᐦᒡ ᒉᐃᒥᔅ ᐯᐃᐦ ᑭᔮᐦ 
ᐊᑎᒫᐲᓯᒻ ᑯᐯᒃ ᓂᔅᑯᒧᐧᐃᓂᐦᒡ, ᐋᐦᐧᒫᔮᐦ ᓂᐦᐋᔨᐦᑎᒥᒥᐦᐄᐧᐋᔨᒡ 
ᐅᑖᐦ ᐅᐦᒋ ᑯᐯᒃ ᑎᐹᔨᐦᒋᒑᓰᓈᐦᒡ᙮ ᑖᐹ ᐴᓂᐱᔨᐤ ᐋᔅᑭᐤ ᐋᐦ 
ᑭᓂᐧᐋᐱᐦᑎᑭᓂᐧᐃᒡ ᐊᓂᑖᐦ ᐋᔅᐱᔨᐦᑖᑭᓂᐧᐃᒡ ᐋᐦ ᓅᑖᐦᑎᐧᑳᓂᐧᐃᒡ, 
ᔮᔨᑖ ᑭᔨᐧᐹ ᒑ ᐃᐦᑐᑖᑭᓂᐧᐃᒡ ᐋᔑ ᒥᓯᓈᑖᒡ ᐊᓂᑎᐦ 
ᓂᔅᑯᒧᐧᐃᓂᐦᒡ᙮ ᐅᒌ ᒥᔮᒨᐱᔥᑎᐦᒡ ᐋᔪᐧᐃᒄ ᓈᔥᒡ ᑳᓂᐧᐋᐱᐦᑎᐦᒡ 
ᐅᑖᐦ ᐊᑎᒫᐲᓯᒻ ᐋᐦ ᑖᐦᑭᐦᐄᒑᐱᔨᔨᒡ (ᐋᐧᐋᓰᔅᐦ, ᓂᓈᐦᑭᐤ ᒑᐧᑳᔨᐤ 
ᐧᐋᐦᑎᓂᑭᓂᐧᐃᐧᐃᔨᒡ ᐊᓂᑎᐦ ᐊᔅᒌᐦᒡ, ᐋᐦ ᓈᑎᐦᐄᑭᓂᐧᐃᐧᐃᔨᒡ ᐅᑖᐦ 
ᐊᑎᒫᐱᓯᒻ) ᑭᔮᐦ ᐋᔪᐧᐃᒄ ᓈᔥᒡ ᑳᓂᐧᐋᐱᐦᑎᐦᒡ ᔮᔨᑖ ᓈᓈᓂᒌᒻ 
ᒑ ᒥᔪᐧᐃᔨᐱᔨᐦᑖᑭᓂᐧᐃᐧᐃᔨᒡ ᒑ ᐄᔅᐱᔨᐦᑖᑭᓂᐧᐃᐧᐃᔨᒡ ᐋᐦ 
ᓅᑖᐦᑎᐧᑳᓂᐧᐃᐧᐃᔨᒡ᙮ ᒦᓐ ᑳ ᑭᓂᐧᐋᐱᐦᑎᑭᓂᐧᐃᒡ ᐊᓐ 2018 ᐲᐦᐃᒻ 
2023 ᑳ ᐄᔑ ᐧᐃᔨᔥᑖᑭᓂᐧᐃᒡ ᒑ ᐄᔅᐱᔨᐦᑖᑭᓂᐧᐃᒡ ᐅᑎᐦ ᓂᔅᒋᐲᓯᒻ 
2019, ᐅᒌ ᒥᔮᒨᐱᔥᑎᐦᒡ ᒑ ᓈᑭᑎᐧᐋᔨᐦᑖᑯᓂᔨᒡ ᐊᔅᒌᔨᐤ ᔖᔥ 
ᒌᐦ ᐲᒦᐦᑭᒧᒡ 2021-2022 ᑳ ᐱᐳᓂᔨᒡ ᒑ ᐃᔮᔥᑭᐧᐃᐦᑖᔨᒡ 
ᒦᓐ ᒑ ᑭᓂᐧᐋᐱᐦᑎᑭᓂᐧᐃᐧᐃᔨᒡ᙮ ᒫᐧᑳᒡ ᑳ ᐱᒥᐱᔨᔨᒡ 2022 ᑳ 
ᐱᐳᓂᔨᒡ, ᐅᑖᐦ ᐅᐦᒋ ᒥᓯᓂᐦᐄᒑᐅᑭᒥᑯᐦᒡ ᒌᐦ ᐅᐧᐋᔮᔨᐦᑎᒧᒡ 
ᓂᔅᒋᐲᓯᒻᐦ 2022 ᐊᑯᒋᓂᔨᒋᐦᐋ ᒑ ᓂᔥᑎᐧᐄᓈᓂᐧᐃᐧᐃᔨᒡ ᐋᐦ 
ᒥᓯᓈᑖᔨᒡ ᒑ ᐄᔅᐱᔨᐦᑖᑭᓂᐧᐃᐧᐃᔨᒡ ᐋᐦ ᓅᑖᐦᑎᐧᑳᓂᐧᐃᐧᐃᔨᒡ 2023 
ᐲᐦᐃᒻ 2028, ᐋᑯᑎᐦ ᐱᔮᐧᔖᔨᐦᑖᑯᐦᒡ ᑎᐧᑳᒋᐦᒑ 2022 ᐃᔮᒄ ᒑ 
ᓂᔥᑎᐧᐄᓈᓂᐧᐃᒡ᙮

ᐋᐦ ᓈᓈᑭᒋᔥᑖᑭᓂᐧᐃᒡ ᐊᔅᒌ ᑭᔮᐦ ᒌᔑᒄ ᐄᔨᐦᒡ ᐋᐦ ᐄᔅᐱᔨᒡ 
ᒑ ᒌᐦ ᓂᐦᐄᐱᔨᐦᐄᐧᐋᒡ ᐅᑖᐦ ᐊᑎᒫᐲᓯᒻ ᑭᔮᐦ ᐋᑳ ᓈᔥᒡ ᒌᐦ 
ᒥᔪᓈᑎᐦᐄᑭᓂᐧᐃᒡ ᐊᔅᒌ, ᐊᓐ ᐋᐦᑎᔑᓈᓂᐧᐃᒡ, ᐋᔑᓈᑯᐦᒡ 
ᐱᒫᑎᓰᐧᐃᓐ ᑭᔮᐦ ᐋᔑ ᐊᔨᒥᓈᓂᐧᐃᒡ᙮ ᒦᓐ ᒫᒃ ᐊᓂᔮ ᐋᔪᐧᐃᒄ ᑳ ᐄᔑ 
ᐧᐄᐦᑎᐦᒡ ᐅᑎᑖᔨᐦᑎᒧᐧᐃᓂᐧᐋᐤ ᐅᒌ ᒥᔮᒨᐱᒡ ᒑ ᐃᐦᑖᔨᒡᐦ ᐱᐦᑳᓐ ᒑ 
ᒌᐦ ᓈᓈᑭᒋᔥᑖᔨᒡᐦ ᐊᓂᔮᐦ ᓃᔓᔨᒡ ᒑ ᐄᔑ ᐱᒥᐱᔨᐦᑖᑭᓂᐧᐃᐧᐃᔨᒡ, 
ᐋᑯᐦ ᐊᓂᔮᐦ ᐅᑎᐦ ᑯᐯᒃ ᐱᐦᑳᓐ ᒑ ᐃᐦᑖᔨᒡᐦ ᐊᐧᐋᔨᐤᐦ ᒑ 
ᐊᔥᒋᐱᔨᔨᒡᐦ ᐅᑖᐦ ᐊᑎᒫᐲᓯᒻ ᐊᔅᒌᔨᐤ ᒑ ᐋᔨᒦᔥᑎᒥᔨᒡᐦ᙮ ᐋᑯᑎᐦ 
ᓈᑎᐧᐋᔨᐦᑖᑯᐦᒡ ᔮᔨᑖ ᒑ ᒫᒥᑐᓈᔨᐦᑎᒥᐦᐄᐧᐋᒡ ᐋᔑᓈᑯᐦᒡ ᐅᑖᐦ 
ᐄᑖᐦᒑ ᐱᒫᑎᓰᐧᐃᓐ ᐅᐦᒋ ᐊᓐ ᒑ ᐋᐱᑎᐦᒡ ᐧᐄᔓᐧᐋᐧᐃᓐ ᑭᔮᐦ ᐊᓂᑎᐦ 
ᓂᐦᐋᐤ ᒑ ᐋᑯᓂᐦᐄᒑᐱᔨᒡ ᐧᐋᔨᔓᐧᐋᓂᐧᐃᒡᐦ ᐋᐦ ᑖᐦᑭᐦᐄᒑᐱᔨᒡ ᐅᑖᐦ 
ᐊᑎᒫᐲᓯᒻ ᐊᓐ ᐃᔮᑯᓂᐦᐄᒑᐱᔨᒡ ᒉᐃᒥᔅ ᐯᐃᐦ ᑭᔮᐦ ᐊᑎᒫᐲᓯᒻ ᑯᐯᒃ 
ᓂᔅᑯᒧᐧᐃᓐ 1, 2 ᑭᔮᐦ 3 ᑳ ᐄᑎᓯᓈᑖᒡ ᐊᔅᒌ᙮

ᒦᓐ ᐋᐦ ᑭᓂᐧᐋᐱᐦᑎᑭᓂᐧᐃᒡ ᐅᑖᐦ ᐅᐦᒋ ᑯᐯᒃ 
ᑎᐹᔨᐦᒋᒑᓰᓈᐦᒡ ᒑ ᐄᔑ ᑭᓂᐧᐋᐱᐦᑎᑭᓂᐧᐃᒡ 
ᓂᑑᐦᐅᐧᐃᓐ, ᐋᐦ ᓅᑖᐦᑎᐧᑳᓂᐧᐃᒡ ᑭᔮᐦ ᐊᓐ 
ᐊᔅᒌ ᔮᔨᑖ ᒑ ᐧᐄᐦ ᒥᓈᒋᔥᑖᑭᓂᐧᐃᒡ ᑭᔮᐦ ᒑ 
ᐄᔅᐱᔨᐦᑖᑭᓂᐧᐃᒡ ᐋᐦ ᓅᑖᐦᑎᐧᑳᓂᐧᐃᒡ

ᐹᔨᒄ ᐊᓂᔮ ᒑᐧᑳᔨᐤ ᓈᑎᐧᐋᔨᐦᑖᑯᓯᒡ ᔮᔨᑖ ᒑ ᐃᐦᑐᑎᐦᒡ ᐊᓂᒌ 
ᒥᔮᒨᐱᔥᑎᐦᒡ ᑯᐃᔅᒄ ᒑ ᓈᑭᑎᐧᐋᔨᐦᑖᑯᓂᔨᒡ ᐊᔅᒌᔨᐤ ᐅᑖᐦ ᒉᐃᒥᔅ 

2	 ᐋᐦ ᐱᔥᑎᐧᑳᔮᐅᔥᑖᒡ “Plans d’aménagement forestier in-
tégré tactiques,”᙮ ᐋᑯᑖᐦ ᐅᑖᐦ ᐋᑎᓯᓂᐦᐄᑭᓂᐧᐃᒡ ᐋᐦ ᑎᐦᐧᑳᐹᑭᐦᒡ 
ᐋᐦ ᐱᔥᑎᐧᑳᔮᐅᔨᒥᓈᓂᒡ – ‘PAFITs.’

ᐋᔅᐱᔨᐦᑖᑭᓂᐧᐃᒡ ᐋᐦ ᓅᑖᐦᑎᐧᑳᓂᐧᐃᒡ

ᐧᐄᔖᑯᐲᓯᒻ 2021, ᑯᐯᒃ ᑎᐹᔨᐦᒋᒑᓰᓈᐦᒡ ᐋᐦ ᐅᐦᒋ 
ᓈᓈᑭᒋᔥᑖᑭᓂᐧᐃᒡ ᐋᐦ ᓅᑖᐦᑎᐧᑳᓂᐧᐃᒡ, ᐋᐧᐋᓰᓯᒡ ᑭᔮᐦ ᐊᔅᒌ 
ᐊᓂᑎᐦ ᓈᔥᒡ ᐧᐋ ᓈᑭᑎᐧᐋᔨᐦᑖᑯᐦᒡ ᐋᑯᑎᐦ ᑳ ᐱᒋᔅᑎᓂᐦᒡ 
ᒥᓯᓂᐦᐄᑭᓂᔨᐤ ᒑ ᑭᓂᐧᐋᐱᐦᑎᑭᓂᐧᐃᐧᐃᔨᒡ ᐅᐦᒋ ᐊᓂᑖᐦ ᒑ 
ᒌᐦ ᐄᔑ ᐃᐦᑐᑎᑭᓂᐧᐃᒡ ᒑ ᒌᐦ ᒥᔪᐱᔨᐦᐄᐧᐋᒡ ᐋᔅᐱᔨᐦᑖᑭᓂᐧᐃᒡ 
ᐋᐦ ᓅᑖᐦᑎᐧᑳᓂᐧᐃᒡ᙮ ᒋᓵᔮᔅᑯᓂᐲᓯᒻ ᑳ ᐋᑯᒋᐦᒃ 2022, ᐅᒌ 
ᒥᔮᒨᐱᒡ ᒌᐦ ᐄᑎᔑᐦᐋᒧᒡ ᐊᓂᔮ ᐧᐄᔨᐧᐋᐤ ᐋᑖᔨᐦᑎᒥᐦᐄᑯᒡ 
ᐊᑎᑎᐤ ᒑ ᓂᓯᑐᐦᑎᒥᐦᐄᐧᐋᔨᒡ ᐅᔮᐦ ᐋᐦ ᑖᐦᑭᐦᐄᒑᐱᔨᒡᐦ ᐋᐦ 
ᓅᑖᐦᑎᐧᑳᓂᐧᐃᐧᐃᔨᒡ, ᐋᐧᐋᓰᔅᐦ, ᒫᔅᑭᓂᐤᐦ ᑭᔮᐦ ᐊᓂᑖᐦ ᐧᐋᐦ 
ᐄᔑᓈᑯᐦᑖᑭᓂᐧᐃᐧᐃᔨᒡ ᐊᓂᑖᐦ ᐅᐦᒋ ᑯᐯᒃ ᑎᐹᔨᐦᒋᒑᓰᓈᐦᒡ 
ᐋᐦ ᓈᓈᑭᒋᔥᑖᑭᓂᐧᐃᒡ ᐊᔅᒌ ᑭᔮᐦ ᒌᔑᒄ ᐄᔨᐦᒡ ᐋᐦ ᐄᔅᐱᔨᒡ ᑳ 
ᐄᔑ ᐅᐧᐋᔨᔥᑖᔨᒡᐦ ᒑ ᐃᐦᑐᑎᑭᓂᐧᐃᐧᐃᔨᒡ᙮ ᒦᓐ ᒫᒃ ᒑᐧᑳᔨᐤ ᐅᒌ 
ᒥᔮᒨᐱᒡ ᒌᐦ ᐱᑯᓵᔨᐦᑎᒧᒡ ᐊᓂᑖᐦ ᐅᐦᒋ ᑯᐯᒃ ᑎᐹᔨᐦᒋᒑᓰᓈᐦᒡ 
ᐋᐦ ᐅᐦᒋ ᓈᓈᑭᒋᔥᑖᑭᓂᐧᐃᒡ ᐋᐦ ᓅᑖᐦᑎᐧᑳᓂᐧᐃᒡ, ᐋᐧᐋᓰᓯᒡ 
ᑭᔮᐦ ᐊᔅᒌ ᐊᓂᑎᐦ ᓈᔥᒡ ᐧᐋᐦ  ᓈᑭᑎᐧᐋᔨᐦᑖᑯᐦᒡ ᐊᔅᒌ  ᒑ 
ᐅᔑᐦᑖᔨᒡᐦ ᐊᓂᑖᐦ ᒑ ᐄᔑ ᐧᐃᔨᐱᔨᐦᑖᑭᓂᐧᐃᐧᐃᔨᒡ ᐊᑎᑎᐤ ᒑ 
ᒌᐦ ᒋᔅᒑᔨᐦᑎᔮᑭᓂᐧᐃᐧᐃᔨᒡᐦ ᐊᓂᔮᐦ ᒑ ᑖᐦᑭᐦᐅᑯᔨᒡᐦ (ᑭᔮᐦ 
ᑯᑎᒋᔨᐤ ᒑᐧᑳᔨᐤ), ᑭᔮᐦ ᒦᓐ ᒑ ᑭᓂᐧᐋᐱᐦᑎᒥᔨᒡᐦ ᒦᓐ ᐧᐋᐦ 
ᐱᒥᐱᔨᐦᑖᑭᓂᐧᐃᐧᐃᔨᒡ ᑭᔮᐦ ᐊᑎᑎᐤ ᒑ ᐋᐱᑎᔑᔥᑎᑭᓂᐧᐃᐧᐃᔨᒡ 
ᐊᓂᔮ ᐅᑖᐦ ᐄᔑ ᓃᔥᑖᒥᐦᒡ ᐧᐋᐦ ᐃᐦᑐᑎᑭᓂᐧᐃᐧᐃᔨᒡ᙮ 

ᐧᐄᔓᐧᐋᐧᐃᓐ 102 - ᐆ ᐧᐄᔓᐧᐋᐧᐃᓐ ᐋᐅᒄ ᐧᐋᐦᒋ ᒌᐦ 
ᐅᔑᐦᑖᑭᓂᐧᐃᒡ ᐅᐦᒋ ᒑ ᐄᔑ ᓈᓈᑭᒋᔥᑖᑭᓂᐧᐃᒡ 
ᐊᔅᒌ ᑭᔮᐦ ᒑ ᐃᔮᐧᑳᒦᓈᓂᐧᐃᒡ ᐅᐦᒋ ᐅᔅᑯᑎᒻᐦ, 
ᐊᓐ ᐃᔮᐱᑎᐦᒡ ᐋᐦ ᐃᔮᔪᐧᐃᐦᐋᑭᓂᐅᐧᐃᒡ ᒥᓂᑑᔑᒡ 
ᑭᔮᐦ ᒑ ᒋᔥᒋᐱᔨᐦᑖᑭᓂᐧᐃᒡ ᐊᓐ 2030 ᐋᐦ 
ᐱᐳᐦᒡ ᒑ ᐋᐱᑎᐦᒡ ᐊᓐ ᑳ ᐄᔑ ᐧᐃᔮᔨᐦᑖᑯᐦᒡ ᐅᐦᒋ 
ᐅᑖᐹᓈᔅᑯᒡ ᐋᑳ ᓈᔥᑎᔨᒡ ᒑ ᐅᐦᒋ ᐅᐦᐱᐱᔨᔨᒡ 
ᒑᐧᑳᔨᐤ ᐋᑳ ᒥᐧᔮᔨᒡ ᐅᑖᐦ ᐄᔑ ᒌᔑᑯᐦᒡ

ᐊᓐ ᐧᐄᔓᐧᐃᐧᐋᓐ 102 ᑳ ᐄᑎᓯᓈᑖᒡ ᒌᐦ ᐱᒋᔅᑎᓂᑭᓂᐆ ᐅᑖᐦ 
ᐅᐦᒋ ᐊᓂᑖᐦ ᑯᐯᒃ ᑎᐹᔨᒋᒑᓯᐤ ᐋᐦ ᐅᐦᒋᐱᔨᒡᐦ ᐧᐄᔓᐧᐋᐧᐃᓐᐦ ᐋᐦ 
ᐅᔑᐦᑖᑭᓂᐧᐃᒡᐦ ᑯᐯᒃ ᑎᐹᔨᐦᒋᒑᓰᓈᐦᒡ ᐋᐦ ᓈᓈᑭᒋᔥᑖᑭᓂᐧᐃᒡ 
ᐊᔅᒌ ᑭᔮᐦ ᒌᔑᒄ ᐄᔨᐦᒡ ᐋᐦ ᐄᔅᐱᔨᒡ ᑳ ᐄᔑ ᐅᐧᐋᔨᔥᑖᔨᒡᐦ ᒑ 
ᐃᐦᑐᑎᑭᓂᐧᐃᐧᐃᔨᒡ ᐧᐄᔖᑯᐲᓯᒻ ᑳ ᐋᑯᒋᐦᒃ 5, 2021᙮ ᐆ 
ᐧᐄᔓᐧᐋᐧᐃᓐ ᐋᑯᑎᐦ ᒑ ᐅᐦᒋ ᐋᐦᒋᐱᔨᒡᐦ ᒥᐦᒑᑐ ᐧᐄᔓᐧᐋᐃᓐᐦ 
ᐋᒋᔥᑖᒡᐦ, ᒋᒡ ᐊᓐ ᐧᐄᔓᐧᐋᐧᐃᓐ ᐅᐦᒋ ᐋᐦ ᓅᒋᓯᓈᓂᐧᐃᒡ᙮ ᐱᔥᒡ 
ᐊᓂᐦᐄ ᐃᔮᔨᒧᑖᒡᐦ ᐊᓂᑎ 102 ᑳ ᐄᑎᓯᓈᑖᒡ ᐧᐄᔓᐧᐋᐧᐃᓐ 
ᐊᓂᒌ ᒥᔮᒨᐱᒡ ᒌᐦ ᐧᐄᐦᑎᒧᒡ ᐊᑎᑎᐤ ᒑ ᒌᐦ ᒫᒥᑐᓈᔨᐦᑎᒥᐦᐄᐧᐋᔨᒡ 
ᐋᔑᓈᑯᓂᔨᒡ ᐱᒫᑎᓰᐧᐃᓂᔨᐤ ᐅᑖᐦ ᐊᑎᒫᐲᓯᒻ ᑭᔮᐦ ᐋᔑ 
ᐧᐋᐱᐦᑎᐦᒡ ᐊᐧᐋᓂᒌ ᐋᐦ ᒫᒨᐱᒡ ᐅᑖᐦ ᐊᑎᒫᐲᓯᒻ ᑭᔮᐦ ᐊᓂᐦᐄ 
ᐃᐦᑖᐧᐃᓐᐦ ᐊᓂᑖᐦ ᐋᐦ ᐃᐦᑎᑯᐦᒡᐦ, ᒑ ᐋᐦᑎᓯᓂᐦᐄᑭᓂᐧᐃᒡ ᐊᓐ 
53 ᐱᔅᑭᑎᓯᓂᐦᐄᑭᓐ ᐅᐦᒋ ᒌᔑᒄ ᐋᑖᔨᐦᑖᑯᐦᒡ ᐧᐄᔓᐧᐋᐧᐃᓐ 
ᑭᔮᐦ ᒑ ᒌᐦ ᐅᔑᐦᑖᑭᓂᐧᐃᒡ ᐧᐄᔓᐧᐋᐧᐃᓐ ᐋᑳ ᓈᔥᒡ ᒑ ᐧᐄᐦ 

ᐋᐱᑎᐦᒡ ᐱᒦ ᐅᑖᐹᓈᔅᑯᐦᒡ ᑭᔮᐦ ᐋᐦ ᐅᔥᑳᒡ ᐧᐄᔓᐧᐋᐧᐃᓐ ᐋᐦ ᒌᐦ 
ᐋᐦᒋᔥᑖᑭᓂᐧᐃᒡ ᐋᐦ ᓅᒋᓯᓈᓂᐧᐃᒡ᙮

ᐅᑎᐦ ᒥᑯᔖᒌᔑᑭᓂᐲᓯᒻ ᑳ ᐋᑯᒋᐦᒃ 2021, ᐅᒌ ᒥᔮᒨᐱᒡ ᒌᐦ 
ᐧᐄᐦᑎᒧᐧᐋᑭᓂᐅᐧᐃᒡ ᐋᔅᐱᔨᔨᒡ ᒑᐧᑳᔨᐤ ᐅᐦᒋ 102 ᑳ ᐄᑎᓯᓈᑖᔨᒡ 
ᐧᐄᔓᐧᐋᐧᐃᓂᔨᐤ, ᐅᐦᒋ ᐋᐦ ᓅᒋᓯᓈᓂᐧᐃᐧᐃᔨᒡ᙮ ᐋᔪᐧᐃᒄ ᑳ 
ᐄᑎᔑᐦᐋᒧᐧᐋᑭᓂᐅᐧᐃᒡ ᐅᒌ ᑳ ᒫᒨᐱᒡ ᐋᐦ ᐃᔮᐦᑎᓂᑭᓂᐧᐃᐧᐃᔨᒡ 
ᒑᐧᑳᔨᐤ ᑭᔮᐦ ᐋᐦ ᐧᐄᐦ ᒥᓈᒋᔥᑖᑭᓂᐧᐃᐧᐃᔨᒡ ᐊᔅᒌᔨᐤ ᐊᓂᑎᐦ 
ᒑ ᒌᐦ ᐅᐦᒋ ᒌᐦᑳᔮᔨᐦᑖᑯᓂᔨᒡ ᐋᐦ ᒋᔥᑎᒫᐧᐃᓂᔨᐅᒡ ᒑ 
ᐱᒥᐱᔨᐦᑖᑭᓂᐧᐃᐧᐃᔨᒡᐦ ᐄᑎᔓᐧᐋᐧᐃᓐ ᐅᐦᒋ ᐋᔑ ᑖᐦᑭᐦᐄᒑᐱᔨᔨᒡ 
ᐋᐱᑎᓰᐧᐃᓂᔨᐤ ᐅᑖᐦ ᐊᑎᒫᐲᓯᒻ ᐋᑎᓯᓈᑖᒡ ᐊᓂᑎᐦ 
ᒉᐃᒥᔅ ᐯᐃᐦ ᑭᔮᐦ ᐊᑎᒫᐲᓯᒻ ᑯᐯᒃ ᓂᔅᑯᒧᐧᐃᓂᐦᒡ ᔮᔨᑖ ᒑ 
ᑭᓂᐧᐋᐱᐦᑎᑭᓂᐧᐃᒡ ᑭᔮᐦ ᐊᓐ ᒑ ᐋᑎ ᐃᔨᐦᑎᓈᓂᐧᐃᒡ ᒫᓯᓈᑖᒡ 
ᐊᓂᑎᐦ ᐧᐄᔓᐧᐋᐧᐃᓂᐦᒡ᙮ ᒌᐦ ᐧᐄᐦᑎᒧᒡ ᑭᔮᐦ ᐅᒌ ᒥᔮᒨᐱᒡ ᓈᔥᒡ 
ᐋᐦ ᒋᔥᑎᒫᐧᐃᓂᔨᒡ ᔮᔨᑖ ᒑ ᐋᔨᒥᐦᐋᑭᓂᐧᐃᐧᐃᔨᒡ ᐅᑖᐦ ᐊᑎᒫᐱᓯᒻ 
ᐋᐦ ᐃᐦᑖᔨᒡᐦ, ᐹᔨᒄ ᐊᓐ ᒑᐧᑳᓐ ᔮᔨᑖ ᓈᑎᐧᐋᔨᐦᑖᑯᐦᒡ ᒫᓯᓈᑖᒡ 
ᐊᓂᑎᐦ 22 ᑳ ᐄᑎᓯᓈᑖᒡ ᐱᔅᑭᑎᓯᓂᐦᐄᑭᓐ ᐊᓂᑎᐦ ᒉᐃᒥᔅ 
ᐯᐃᐦ ᑭᔮᐦ ᐊᑎᒫᐲᓯᒻ ᑯᐯᒃ ᓂᔅᑯᒧᐧᐃᓂᐦᒡ᙮ ᐋᔪᐧᐃᒄ ᒦᓐ ᐹᔨᒄ 
ᒑᐧᑳᔨᐤ ᔮᔨᑖ ᑳ ᓂᑎᐧᐋᔨᐦᑎᐦᒡ ᒑ ᑭᓂᐧᐋᐱᐦᑎᑭᓂᐧᐃᐧᐃᔨᒡ 
ᐄᔨᔨᐤᐦ ᐋᐦ ᐃᔮᔨᒡᐦ ᑭᔅᒋᐦᐅᐧᐃᓂᔨᐤ ᐋᐦ ᓂᑎᐧᐋᔨᐦᑖᑯᓂᔨᒡ 
ᔮᔨᑖ ᒑ ᐧᐄᒋᐦᐄᐧᐋᔨᒡᐦ ᐃᔮᔨᒧᑖᔨᒡᐦ ᒑᐧᑳᔨᐤ ᒥᓯᐧᐋ ᐊᐧᐋᔨᐤᐦ 
ᑎᔮᐦᑭᐦᐅᑯᔨᒡᐦ, ᐋᐦ ᑯᐧᑳᒋᒫᑭᓂᐧᐃᐧᐃᔨᒡᐦ ᒑᐧᑳᔨᐤ ᒑ 
ᐋᔥᒋᐱᔨᐦᑖᑭᓂᐧᐃᐧᐃᔨᒡ ᐧᐄᔨᐧᐋᐤ ᑎᐱᔨᐧᐋ ᐋᐦ ᑖᐦᑭᐦᐅᑯᒡ᙮ 

ᑯᐃᔅᒄ ᐋᐦ ᐄᔑ ᐧᐃᔮᔨᐦᑖᑯᐦᒡ ᒑ ᐄᑖᐱᑎᐦᒡ ᐊᔅᒌ

ᓂᔅᒋᐲᓯᒻ ᑳ ᐋᑯᒋᐦᒃ 2021, ᑯᐯᒃ ᑎᐹᔨᐦᒋᒑᓰᓈᐦᒡ ᐋᐦ 
ᐅᐦᒋ ᐧᐄᔓᑖᒡ ᐃᐦᑖᐧᐃᓐᐦ ᑭᔮᐦ ᒑ ᐄᔅᐱᔨᐦᑖᑭᓂᐧᐃᒡᐦ ᐋᑯᑖᐦ 
ᑳ ᐅᐦᒋ ᓂᑐᒫᑭᓂᐧᐃᒡ ᐅᒌ ᒥᔮᒨᐱᒡ ᒑ ᒌᐦ ᐧᐄᒋᐦᐄᐧᐋᒡ 
ᐋᐦ ᐅᔑᐦᑖᑭᓂᐧᐃᐧᐃᔨᒡ ᒑ ᐄᔑᓈᑯᓂᔨᒡ ᑯᐃᔅᒄ ᐋᐦ ᐄᔑ 
ᐧᐃᔮᔨᐦᑖᑯᐦᒡ ᒑ ᐄᑖᐱᑎᐦᒡ ᐊᔅᒌ᙮ ᒌᐦ ᐋᔨᒧᑎᑭᓂᐆ ᑳ 
ᓂᔥᑎᐧᐄᓈᓂᐧᐄᒡ ᑯᐯᒃ ᑎᐹᔨᐦᒋᒑᓰᓈᐦᒡ ᐋᐦ ᐅᐦᒋ ᐧᐄᔓᑖᒡ 
ᐃᐦᑖᐧᐃᓐᐦ ᑭᔮᐦ ᒑ ᐄᔅᐱᔨᐦᑖᑭᓂᐧᐃᒡᐦ ᑭᔮᐦ ᒥᒄ ᐊᓂᒌ ᐊᐧᐋᓂᒌ 
ᐧᐋᐦ ᐧᐄᒋᐦᐄᐧᐋᒡ ᒫᐧᑳᒡ ᐅᔮᐦ ᐲᓯᒻᐦ ᑳ ᐋᑯᒋᓂᔨᒡᐦ᙮ ᒫᐧᑳᒡ ᐆ 
ᑳ ᓂᔥᑎᐧᐄᓈᓂᐧᐃᒡ, ᑯᐯᒃ ᑎᐹᔨᐦᒋᒑᓰᓈᐦᒡ ᐋᐦ ᐅᐦᒋ ᐧᐄᔓᑖᒡ 
ᐃᐦᑖᐧᐃᓐᐦ ᑭᔮᐦ ᒑ ᐄᔅᐱᔨᐦᑖᑭᓂᐧᐃᒡᐦ ᒌᐦ ᐧᐄᐦᑎᒧᒡ ᓂᓈᐦᑭᐤ 
ᒑ ᒌᐦ ᐄᔑ ᐱᒥᐱᔨᐦᑖᑭᓂᐧᐃᐧᐃᔨᒡ ᑭᔮᐦ ᐃᐦᑐᑎᑭᓂᐧᐃᐧᐃᔨᒡ 
ᐊᓂᔮ ᐧᐋᐦ ᐧᐃᔮᔨᐦᑖᑯᓂᔨᒡ᙮ ᐄᔅᑯᑎᒃ ᑳ ᐱᒋᔅᑎᓂᑭᓂᐧᐃᒡ 
ᒥᓯᓂᐦᐄᑭᓐ ᐅᐱᔥᑰᐲᓯᒻ 2021 ᑭᔮᐦ ᑳ ᓂᒋᔥᑭᐧᐋᑭᓂᐅᐧᐃᒡ 
ᑯᐯᒃ ᑎᐹᔨᐦᒋᒑᓰᓈᐦᒡ ᐋᐦ ᐅᐦᒋ ᐧᐄᔓᑖᒡ ᐃᐦᑖᐧᐃᓐᐦ ᑭᔮᐦ ᒑ 
ᐄᔅᐱᔨᐦᑖᑭᓂᐧᐃᒡᐦ ᒥᔑᑳᒫᐦᔮᐅᐲᓯᒻᐦ ᑳ ᐊᑯᒋᓂᔨᒡᐦ, ᐋᑯᑎᐦ 
ᑳ ᐄᑎᔑᐦᐋᒡ ᐅᒌ ᒥᔮᒨᐱᒡ ᐊᓂᔮ ᐧᐄᔨᐧᐋᐤ ᐋᑖᔨᐦᑎᐦᒡᐦ ᒑ ᒌᐦ 
ᐄᔅᐱᔨᐦᑖᑭᓂᐧᐃᐧᐃᔨᒡ ᐊᓂᔮ ᐧᐋᐦ ᐃᐦᑐᑎᑭᓂᐧᐃᐧᐃᔨᒡ᙮

ᐊᓂᔮ ᑳ ᐄᔑ ᐧᐄᐦᑎᐦᒡᐦ, ᐅᒌ ᒥᔮᒨᐱᒡ ᔒᑐᔥᑭᒧᒡ ᒑ 
ᐅᔑᐦᑖᑭᓂᐧᐃᐧᐃᔨᒡ ᐊᓂᑖᐦ ᒑ ᐄᔑ ᐋᐱᒋᔥᑖᑭᓂᐧᐃᐧᐃᔨᒡ 
ᐊᔅᒌᔨᐤ ᐋᐦ ᐧᐃᔨᐱᔨᐦᑖᑭᓂᐧᐃᐧᐃᔨᒡ᙮ ᐋᔪᐧᐃᒄ ᑳ ᐄᔑ ᐧᐄᐦᑎᐦᒡ 
ᐅᒌ ᒥᔮᒨᐱᒡ ᒥᓯᐦᑖ ᑯᐯᒃ ᒑ ᑭᓂᐧᐋᐱᐦᑎᑭᓂᐧᐃᐧᐃᔨᒡ, ᐋᑳ 
ᒑ ᐧᐃᓂᒋᔅᒋᓯᓈᓂᐧᐃᐧᐃᔨᒡ ᓂᓈᐦᑭᐤ ᐋᐦ ᐄᔑ ᒥᓯᓈᑖᔨᒡ 
ᐊᔅᒌᔨᐤ ᐅᑎᐦ ᑯᐯᒃ᙮ ᐋᐅᒄ ᓈᔥᒡ ᓈᑎᐧᐋᔨᐦᑖᑯᐦᒡ ᑯᐃᔅᒄ 
ᒑ ᑭᓂᐧᐋᐱᐦᑎᑭᓂᐧᐃᒡ ᐊᓐ ᒑ ᐄᑖᐱᑎᐦᒡ ᐊᔅᒌ ᑭᔮᐦ ᒑ ᐧᐄᐦ 
ᒥᓈᒋᔥᑖᑭᓂᐧᐃᒡ᙮ ᒑ ᑭᓂᐧᐋᐱᐦᑎᑭᓂᐧᐃᒡ ᑭᔮᐦ ᐊᓂᐦᐄ ᔖᔥ ᐋᐦ 
ᐃᐦᑎᑯᐦᒡᐦ ᐧᐄᔓᐧᐋᐧᐃᓐᐦ, ᐊᓐ ᐹᒥᐱᔨᐦᑖᑭᓂᐧᐃᒡ ᒑᐧᑳᓐ ᑭᔮᐦ 

ᓂᔅᑯᒧᐧᐃᓐᐦ, ᑭᔮᐦ ᐊᓐ ᐋᑖᐱᑎᓰᓈᓂᐧᐃᒡ᙮ ᐊᓂᔮ ᒫᒃ ᒫᐦᒋᒡ, ᐅᒌ 
ᒥᔮᒨᐱᒡ ᐋᔪᐧᐃᒄ ᓈᔥᒡ ᓈᑎᐧᐋᔨᐦᑎᐦᒡ ᒑ ᔒᑐᔥᑭᑭᓂᐧᐃᐧᐃᔨᒡᐦ 
ᐃᐦᑖᐧᐃᓐᐦ ᑭᔮᐦ ᒑ ᐧᐄᒑᐱᑎᓰᒥᑐᓈᓂᐧᐃᐧᐃᔨᒡ, ᐊᓂᑎᐦ ᒑ ᒌᐦ ᐅᐦᒋ 
ᒥᔪᐱᔨᒡ ᐊᓐ ᐧᐋᐦ ᐃᐦᑐᑎᑭᓂᐧᐃᒡ ᐊᓂᑖᐦ ᐄᔑ ᓃᔥᑖᒥᐦᒡ᙮ 

ᑯᐯᒃ ᑎᐹᔨᐦᒋᒑᓰᓈᐦᒡ ᐋᐦ ᐅᐦᒋ ᓈᓈᑭᒋᔥᑖᑭᓂᐧᐃᒡ 
ᐋᐦ ᓅᑖᐦᑎᐧᑳᓂᐧᐃᒡ, ᐋᐧᐋᓰᓯᒡ ᑭᔮᐦ ᐊᔅᒌ ᐊᓂᑎᐦ 
ᓈᔥᒡ ᐧᐋᐦ  ᓈᑭᑎᐧᐋᔨᐦᑖᑯᐦᒡ ᒑ ᐧᐄᒑᐱᑎᓰᒫᒡ 
ᐄᔨᔨᐤᐦ ᑭᔮᐦ ᐃᐦᑖᐧᐃᓐᐦ ᐅᑖᐦ ᐊᑎᒫᐲᓯᒻ

ᒥᒋᓲᐲᓯᒻ ᑳ ᐋᑯᒋᐦᒃ 30, 2021, ᐅᒌ ᒥᔮᒨᐱᒡ ᒌᐦ 
ᓂᑐᒫᑭᓂᐅᐧᐃᒡ ᒑ ᒌᐦ ᐧᐄᒋᐦᐄᐧᐋᒡ ᐋᓐ ᓂᑐᐦᑎᐧᐋᑭᓂᐧᐃᐧᐃᔨᒡᐦ 
ᐋᑖᔨᐦᑎᒥᐦᐄᑯᔨᒡᐦ ᐄᔨᔨᐤᐦ ᑭᔮᐦ ᐃᐦᑖᐧᐃᓐᐦ ᐅᑖᐦ ᐊᑎᒫᐲᓯᒻ ᒑ ᒌᐦ 
ᐅᔑᐦᑖᑭᓂᐧᐃᐧᐃᔨᒡ ᐅᑖᐦ ᐅᐦᒋ ᑯᐯᒃ ᑎᐹᔨᐦᒋᒑᓰᓈᐦᒡ ᐋᐦ ᐅᐦᒋ 
ᓈᓈᑭᒋᔥᑖᑭᓂᐧᐃᒡ ᐋᐦ ᓅᑖᐦᑎᐧᑳᓂᐧᐃᒡ, ᐋᐧᐋᓰᓯᒡ ᑭᔮᐦ ᐊᔅᒌ 
ᐊᓂᑎᐦ ᓈᔥᒡ ᐧᐋᐦ  ᓈᑭᑎᐧᐋᔨᐦᑖᑯᐦᒡ᙮ ᐋᑯᑎᐦ ᑳ ᓂᔥᑎᐧᐄᓈᓂᐧᐃᒡ 
ᐋᔑᐧᒫᑯᐲᓯᒻ 2021; ᒌᐦ ᐧᐄᒋᐦᐄᐧᐋᐧᐃᒡ ᐱᔥᒡ ᐅᒌ ᒥᔮᒨᐱᒡ᙮ 
ᐊᓐ ᑳ ᓃᐱᐦᒡ 2021, ᒌᐦ ᓂᔥᑎᐧᐄᔥᑎᒧᒡ ᐅᒌ ᒥᔮᒨᐱᒡ ᐋᐦ 
ᐃᔮᔨᒧᑎᐦᒡ ᐅᔮ ᒑ ᐱᒦᑭᑭᓂᐧᐃᐧᐃᔨᒡ᙮ ᓂᒧᐃ ᒥᒄ ᐅᐦᒋ ᐄᑎᔑᐦᐋᒧᒡ 
ᐊᓂᔮ ᐋᑖᔨᐦᑎᒥᐦᐄᑯᒡ ᒫᐧᑳᒡ ᐅᔮ ᑳ ᐋᔨᐧᒫᐅᐦᐄᐧᐋᔨᒡ᙮ ᒥᒄ ᒫᒃ, 
ᐅᒌ ᒥᔮᒨᐱᒡ ᒋᑭ ᐧᐄᐦᑎᒧᒡ ᐊᓂᔮ ᐋᑖᔨᐦᑎᒥᐦᐄᑯᒡ ᐄᔅᑯᑎᒃ 
ᐃᐦᑎᑯᓂᔨᒑ ᐊᓂᔮ ᓅᒻ ᐧᐄᔓᐧᐋᐧᐃᓂᔨᐤ᙮

ᐋᔥᒄ ᐋᐦ ᐱᒥᐱᔨᒡᐦ ᑭᔮᐦ ᐋᐦ ᒌᐦ ᒋᐱᐦᒋᔥᑖᑭᓂᐧᐃᒡᐦ 
ᒥᓯᓂᐦᐄᑭᓐ

ᐊᓂᐦᐄ ᒑᐧᑳᓂᐦᐄ ᒑ ᐃᐦᑐᑖᑭᓂᐧᐃᐧᐋᑯᐱᓈ ᐃᔮᒄ ᒑ ᐱᒦᐦᑭᑭᓂᐧᐃᒡᐦ 
ᑭᔮᐦ ᓂᒧᐃ ᐋᐱᑎᓐᐦ ᒫᐧᑳᒡ ᐆ ᐊᓅᐦᒡ᙮ ᐋᑯᑎᐦ ᒫᐧᑳᒡ ᐋᐦ 
ᐃᐦᑎᑯᐦᒡ ᐊᓐ ᒑ ᐋᐱᑎᐦᒡ ᔮᔨᑖ ᒑ ᒥᔪᓈᓈᑭᒋᔥᑖᑭᓂᐧᐃᒡ ᐊᔅᒌ 
ᐊᓂᑎᐦ ᒑ ᐋᐱᑎᓰᓈᓂᐧᐃᒡ᙮ ᐄᔅᑯᑎᒻ ᒫᒃ ᒌᔑᐦᑖᑭᓂᐧᐃᐧᐃᔨᒑ 
ᐃᔮᒄ ᒑ ᐱᒋᔅᑎᓂᐦᒡ ᐅᑎᑖᔨᐦᑎᒧᐧᐃᓂᐧᐋᐤ ᐅᒌ ᑳ ᒫᒨᐱᒡ 
ᓂᑎᐧᐋᔨᐦᑖᑯᓂᔨᒑ᙮

ᐋᑯᑖᐦ ᒦᓐ ᑳ ᓂᑐᒫᑭᓂᐅᐧᐃᒡ ᐅᒌ ᒥᔮᒨᐱᔥᑎᐦᒡ ᐋᔅᒌᔨᐤ 
ᐋᐦ ᐧᐄᐦ ᒥᓈᒋᔥᑖᑭᓂᐧᐃᐧᐃᔨᒡ ᒑ ᐧᐄᒋᐦᐄᐧᐋᒡ ᐱᐦᑳᓐ ᐋᐦ 
ᒫᒨᐱᔥᑎᑭᓂᐧᐃᐧᐃᔨᒡ ᐊᑎᐦᒄᐦ ᐋᐦ ᐃᔮᔨᐧᒫᐅᐦᐄᐧᐋᔨᒡᐦ ᒥᒋᓲᐲᓯᒻᐦ 
ᑳ ᐊᑯᒋᓂᔨᒡᐦ 2022᙮ ᒫᐧᑳᒡ ᑳ ᒥᓯᓂᐦᐄᑭᓂᐧᐃᒡ ᑳ ᐄᔅᐱᔨᒡ 
ᐹᔨᑯᐱᐳᓐᐦ, ᐋᔥᒄ ᒫᐧᑳᒡ ᒌᐦ ᑭᓂᐧᐋᐱᐦᑎᒧᒡ ᐅᒌ ᒥᔮᒨᐱᒡ᙮

ᑳᐦᓈᑖᐦ ᑎᐹᔨᐦᒋᒑᓯᐤ ᑳ ᐃᐦᑐᑎᐦᒃ

ᐋᐦ ᓅᑎᒫᓵᓂᐧᐃᒡ ᐧᐄᔓᐧᐋᐧᐃᓐ

ᔖᔥ ᓈᔥᒡ ᒥᐦᒑᑐᐱᐳᓐᐦ ᒌᐦ ᐧᐄᒋᐦᐄᐧᐋᐧᐃᒡ ᐅᒌ ᒥᔮᒨᐱᔥᑎᐦᒡ 
ᐋᐦ ᐧᐄᐦ ᒥᓈᒋᔥᑖᑭᓂᐧᐃᐧᐃᔨᒡ ᐊᔅᒌᔨᐤ ᐅᑎᐦ ᒉᐃᒥᔅ 
ᐯᐃᐦ ᐋᐦ ᐋᔨᒧᑖᔨᒡ ᒦᓐ ᒑ ᑭᓂᐧᐋᐱᐦᑎᑭᓂᐧᐃᐧᐃᔨᒡ 
ᑭᔮᐦ ᒑ ᐱᒥᐱᔨᐦᑖᑭᓂᐧᐃᐧᐃᔨᒡ ᐧᐄᔓᐧᐋᐧᐃᓂᔨᐤ ᐅᐦᒋ ᐋᐦ 
ᓅᑎᒫᓵᓂᐧᐃᐧᐃᔨᒡ᙮ ᒫᐧᑳᒡ ᐊᓂᔮ ᑳ ᐱᐳᓂᔨᒡ 2021-2022, 
ᒌᐦ ᐧᐄᒋᐦᐄᐧᐋᐧᐃᒡ ᐋᐦ ᒥᓯᓂᐦᐄᑭᓂᐧᐃᐧᐃᔨᒡ ᐊᓂᔮ ᔮᔨᑖ ᒑ 
ᐃᐦᑐᑎᑭᓂᐧᐃᐧᐃᔨᒡ ᐅᑖᐦ ᐅᐦᒋ ᑳᐦᓈᑖᐦ ᑎᐹᔨᐦᒋᒐᓰᓈᐦᒡ ᐋᐦ ᐅᐦᒋ 
ᓈᓈᑭᒋᔥᑖᑭᓂᐧᐃᐧᐃᔨᒡ ᐋᐦ ᓅᑎᒫᓵᓂᐧᐃᐧᐃᔨᒡ ᑭᔮᐦ ᒋᐦᒋᑭᒦᐦ 
ᐊᓂᑎᐦ ᑳ ᒋᐦᒋᔥᑖᑭᓂᐧᐃᒡ 2020 ᑭᔮᐦ ᐋᑳ ᐅᐦᒋ ᐴᓃᐦᑭᑭᓂᐧᐃᒡ 
ᐊᓐ ᐋᑎ ᐱᐳᐦᒡ᙮ ᒌᐦ ᒋᔥᑎᒫᐧᐃᓐ ᐊᓐ ᒑᐧᑳᓐ ᑳ ᐋᔨᐧᒫᐅᐦᐄᐧᐋᒡ 
ᐊᓐ ᒑ ᐋᐱᑎᐦᒡ ᐋᐦ ᐧᐄᐦ ᐱᒥᐱᔨᐦᑖᑭᓂᐧᐃᒡ, ᐧᐄᔓᐧᐋᐧᐃᓐᐦ ᑭᔮᐦ 
ᐄᑎᔓᐧᐋᐧᐃᓐᐦ᙮ ᐱᑯᓂᒑ, ᐅᒌ ᒥᔮᒨᐱᒡ ᑭᔮᐦ ᐅᑖᐦ ᑎᐹᔨᐦᒋᒑᓰᓈᐦᒡ 

ᒥᓯᓈᐱᔅᑭᐦᐄᒑᓯᐤ: ᓃᓪ ᑖᐃᒥᓐ

ᐋᐦ ᐅᐦᒋ ᓈᓈᑭᒋᔥᑖᑭᓂᐧᐃᒡ ᐋᐦ ᓅᑎᒫᓵᓂᐧᐃᒡ ᑭᔮᐦ ᒋᐦᒋᑭᒦᐦ 
ᐋᑯᑎᐦ ᑳ ᓂᔥᑎᐧᐄᔥᑖᑭᓂᐧᐃᒡ ᒧᔖᐧᐋᐦᔮᐅᐲᓯᒻ 2021᙮ ᐋᑯᑎᐦ 
ᑳ ᐅᒋᐱᔨᔨᒡ ᓈᔥᒡ ᒑ ᐧᐄᐦ ᒥᓈᒋᔥᑖᑭᓂᐧᐃᐧᐃᔨᒡ ᐊᓂᑎᐦ ᐋᑎ 
ᐃᔨᐦᑖᑦ ᓂᒫᔅ (ᒥᑯᔖᒌᔑᑭᓂᐲᓯᒻ 2021), ᒑ ᐄᔑ ᑖᐦᑭᐦᐄᒑᐱᔨᔨᒡ 
ᐊᓂᑖᐦ ᐄᔑ ᓃᔥᑖᒥᐦᒡ ᐋᐱᑎᓰᓈᓂᐧᐃᐧᐃᔨᒑ ᑭᔮᐦ ᓂᐲᔨᐤ ᒑ 
ᐄᔑ ᓇᓈᑭᒋᔥᑖᑭᓂᐧᐃᐧᐃᔨᒡ, ᐊᓐ ᔮᔨᑖ ᒑ ᑭᓂᐧᐋᐱᐦᑎᑭᓂᐧᐃᒡ, 
ᒥᓯᐧᐋ ᐊᐧᐋᓐ ᐋᐦ ᒋᔅᒑᔨᐦᑎᔮᑭᓂᐧᐃᒡ ᒑ ᐄᐦᑎᓈᓂᐧᐃᐧᐃᔨᒡ ᑭᔮᐦ 
ᑳ ᓂᔅᑯᒥᓈᓂᐧᐃᒡ ᒑ ᐋᐱᑎᓰᓈᓂᐧᐃᒡ(ᐊᓂᑎᐦ ᓂᑐᐧᐋᐱᐦᒋᑭᓂᐦᒡ 
ᒫᓯᓈᑖᒡ ᑳ ᓰᑯᐦᒡ ᑭᔮᐦ ᑳ ᓃᐱᐦᒡ 2021)᙮ ᐋᔪᐧᐃᒄ ᓈᔥᒡ ᑳ 
ᐊᔨᐧᒫᐅᐦᐄᐧᐋᔨᒡ ᔮᔨᑖ ᒑ ᐧᐄᒋᐦᐄᐧᐋᒡ ᐄᔨᔨᐅᒡ, ᒥᓯᐧᐋ ᐊᐧᐋᓐ ᒑ 
ᓂᑐᐦᑎᐧᐋᑭᓂᐧᐃᑦ ᑭᔮᐦ ᒑ ᐧᐄᒑᐱᑎᓰᒥᑐᓈᓂᐧᐃᒡ (ᐋᔑ ᒥᓯᓈᑖᒡ 
ᐊᓂᑎᐦ 22 ᑳ ᐄᑎᓯᓈᑖᒡ ᒉᐃᒥᔅ ᐯᐃᐦ ᓂᔅᑯᒧᐧᐃᓐ)᙮ 

ᑳᐦᓈᑖᐦ ᑎᐹᔨᐦᒋᒑᓰᓈᐦᒡ ᐋᐦ ᐅᐦᒋ 
ᓈᓈᑭᒋᔥᑖᑭᓂᐧᐃᒡ ᐊᔅᒌ ᑭᔮᐦ ᐄᔨᐦᒡ ᐋᐦ ᐄᔅᐱᔨᒡ 
ᒌᔑᒄ ᐋᐦ ᐄᔑ ᐋᐱᑎᔒᔥᑎᑭᓂᐧᐃᒡ

ᒥᑯᔖᒌᔑᑭᓂᐲᓯᒻ 2021, ᐊᓂᒌ ᑳ ᒋᑳᔅᒋᒫᒑᒡ ᒑ ᐄᔑ 
ᓈᑭᑎᐧᐋᔨᐦᑖᑯᓂᔨᒡ ᐊᔅᒌᔨᐤ ᐊᓂᑖᐦ ᒉᐃᒥᔅ ᐯᐃ ᒌᐦ 
ᓂᑐᒫᑭᓂᐅᐧᐃᒡ ᒑ ᐧᐄᐦᑎᐦᒡ ᐧᐄᔨᐧᐋᐤ ᐋᑖᔨᐦᑎᒥᐦᐄᑯᒡ ᐊᓂᔮ ᓅᒻ 
ᓂᔅᑯᒧᐧᐃᓂᔨᐤ ᐅᐦᒋ ᐋᑳ ᒑ ᐋᐱᑎᐦᒡ ᐋᐦ ᐋᔥᑭᓂᐧᐃᒡ ᒑᐧᑳᓐ ᒥᒄ 
ᐹᔨᐧᑳᐤ ᐋᐦ ᐋᐱᑎᐦᒡ᙮ ᒌᐦ ᑭᓂᐧᐋᐱᐦᑎᒧᒡ ᐅᐦᒌ ᒥᔮᒨᐱᒡ ᑭᔮᐦ 
ᒌᐦ ᐄᑎᔑᐦᐋᒧᒡ ᓂᔥᐧᑳᐅᔑᐦᐧᑖᐧᐃᓂᔨᐤ ᒥᒋᓲᐲᓯᒻᐦ 2022 ᑳ 
ᐊᑯᒋᓂᔨᒡᐦ᙮ ᐆ ᐋᐦ ᑭᓂᐧᐋᐱᐦᑎᑭᓂᐧᐃᒡ, ᐊᓂᒌ ᑳ ᒋᑳᔅᒋᒫᒑᒡ 
ᒑ ᐄᔑ ᓈᑭᑎᐧᐋᔨᐦᑖᑯᓂᔨᒡ ᐊᔅᒌᔨᐤ ᐊᓂᑖᐦ ᒉᐃᒥᔅ ᐯᐃ 
ᒌᐦ ᐧᐄᐦᑎᒧᒡ ᐋᐦ ᔒᑐᔥᑭᐦᒡ ᑭᔮᐦ ᒌᐦ ᓂᐦᐋᔨᐦᑎᒥᐦᐄᑯᐧᐃᒡ ᒑ 
ᐋᒋᐧᐃᓂᑭᓂᐧᐃᐧᐃᔨᒡ ᒑᐧᑳᔨᐤ ᐋᐦ ᐋᔥᑭᓂᐧᐃᐧᐃᔨᒡ᙮ ᐋᔪᐧᐃᒄ 
ᒦᓐ ᑳ ᐄᔑ ᐧᐄᐦᑎᐦᒡ ᐊᓂᒌ ᐋᔥᑎᐱᒡ ᐋᐦ ᐋᔨᒫᔨᐦᑎᒥᐦᐄᑯᒡ 
ᐧᐋᓵ ᐋᐦ ᐋᔨᒥᒋᔥᑖᑯᓂᔨᒡ ᐋᐱᑎᓂᔨᒑ ᐅᔮ ᐧᐄᔓᐧᐋᐧᐃᓂᔨᐤ 
ᑭᔮᐦ ᒑ ᒋᔅᒑᔨᐦᑎᔮᑭᓂᐧᐃᐧᐃᔨᒡᐦ ᐊᓂᔮᐦ ᐃᔮᐱᒋᔥᑖᔨᒡᐦ ᐋᐦ 
ᐋᔥᑭᓂᐧᐃᐧᐃᔨᒡ ᒑᐧᑳᔨᐤ, ᐊᑎᑎᐤ ᒑ ᒌᐦ ᑖᐦᑭᐦᐄᒑᐱᔨᒡ ᐅᑖᐦ 
ᐊᑎᒫᐲᓯᒻ ᑭᔮᐦ ᐧᐋᐦᔨᐤ ᐋᐦ ᐄᐦᑎᑯᐦᒡᐦ ᐃᐦᑖᐧᐃᓐᐦ᙮ ᑳᐦᓈᑖᐦ 
ᑎᐹᔨᐦᒋᒑᓰᓈᐦᒡ ᐋᐦ ᓈᓈᑭᒋᔥᑖᑭᓂᐧᐃᒡ ᐊᔅᒌ ᑭᔮᐦ ᒌᔑᒄ 
ᐄᔨᐦᒡ ᐋᐦ ᐄᔅᐱᔨᒡ ᐋᔪᐧᐃᒄ ᓈᔥᒡ ᒑ ᐧᐄᐦ ᓈᑭᑎᐧᐋᔨᐦᑎᐦᒡ 
ᐋᐱᑎᓂᔨᒑ ᐅᔮ ᐧᐄᔓᐧᐋᐧᐃᓂᔨᐤ, ᑭᔮᐦ ᔮᔨᑖ ᒑ ᐃᐦᑎᑯᓂᔨᒡ 
ᐊᓂᔮ ᒑ ᒌᐦ ᒦᔥᑯᒋᐱᔨᐦᑖᑭᓂᐧᐃᐧᐃᔨᒡ ᐃᔅᑯᑎᒃ ᐋᑳ ᐋᐱᑎᓂᔨᒑ 
ᒑᐧᑳᔨᐤ ᐋᐦ ᐋᔥᑭᓂᐧᐃᐧᐃᔨᒡ᙮ ᒦᓐ ᒫᒃ ᐊᓂᒌ ᑳ ᒋᑳᔅᒋᒫᒑᒡ ᒑ 
ᐄᔑ ᓈᑭᑎᐧᐋᔨᐦᑖᑯᓂᔨᒡ ᐊᔅᒌᔨᐤ ᐊᓂᑖᐦ ᒉᐃᒥᔅ ᐯᐃ ᒦᓐ ᒌᐦ 
ᐧᐄᐦᑎᒧᒡ ᓈᔥᒡ ᐋᐦ ᒋᔥᑎᒫᐧᐃᓂᔨᒡ ᒑ ᐧᐄᒑᐱᑎᓰᒥᑐᔨᒡᐦ ᑭᔮᐦ ᒑ 
ᐧᐋᐧᐄᒋᐦᐄᑐᔨᒡᐦ ᒥᒄ ᐊᓂᔮ ᐋᐦ ᐄᓯᓈᑯᓯᔨᒡᐦ ᑎᐹᔨᒋᒑᓯᐤᐦ᙮

ᑯᑎᒋᔨᐤ ᐋᐦ ᐄᐦᑐᑎᐦᒡ ᒉᐃᒥᔅ ᐯᐃᐦ ᐋᐦ ᐅᐦᒋ 
ᓈᓈᑭᒋᔥᑖᑭᓂᐧᐃᒡ ᐊᔅᒌ

ᐄᔨᐦᒡ ᐋᐦ ᐄᑖᔨᐦᑖᑯᐦᒡ ᒌᔑᒄ

ᑳ ᒌᔑ ᐊᔨᒥᐦᐋᑭᓂᐅᐧᐃᒡ ᐄᔨᔨᐅᒡ ᐅᐦᒋ ᓂᒥᔅᒌᔥᑯᑖᐤ ᒦᔥᑯᒡ 
ᐋᐦ ᐋᐱᑎᐦᒡ ᑭᔮᐦ ᒌᔑᒄ ᐄᔨᐦᒡ ᐋᐦ ᐄᔅᐱᔨᒡ ᐋᐦ ᐧᐃᔮᔨᐦᑖᑯᐦᒡ ᒑ 

ᐄᔑᑳᐳᐧᐃᔥᑎᑭᓂᐧᐃᒡ ᐊᓂᑖᐦ ᐅᒋᐳᑯᒨ ᑳ ᓂᔥᑎᐧᐄᔥᑖᑭᓂᐧᐃᒡ 
2019 ᑳ ᐄᒋᔥᑖᒡ ᐋᐦ ᐱᐳᐦᒡ, ᐊᓂᒌ ᑳᓂᐧᐋᐱᐦᑎᐦᒡ ᐋᐦ ᐧᐄᐦ 
ᒥᓈᒋᔥᑖᑭᓂᐧᐃᐧᐃᔨᒡ ᐊᔅᒌᔨᐤ ᑭᔮᐦ ᓂᒥᔅᒌᐅᔥᑯᑖᔨᐤ ᒦᔥᑯᒡ 
ᐋᐦ ᐋᐱᑎᓂᔨᒡ ᐋᐦ ᑭᓂᐧᐋᐱᐦᑎᐦᒡ ᐊᓂᔮ ᑳ ᐄᔑ ᐧᐄᐦᑖᑯᓂᔨᒡ 
ᑳ ᑯᐧᑳᒋᒫᑭᓂᐧᐃᐧᐃᔨᒡᐦ 2018 ᐊᐧᐋᔨᐤᐦ ᐅᑎᐦ ᑯᐯᒃ ᑭᔮᐦ ᐅᑖᐦ 
ᐊᑎᒫᐲᓯᒻ ᐅᐦᒋ ᓈᔥᒡ ᐄᔨᐦᒡ ᐋᐦ ᐄᔅᐱᔨᔨᒡ ᒌᔑᑯᔨᐤ ᑭᔮᐦ ᐋᐦ 
ᑭᓂᐧᐋᐱᐦᑎᐧᒫᒡ ᑯᑎᒃ ᐊᐧᐋᔨᐤᐦ ᐋᐦ ᐄᐦᑐᑎᒥᔨᒡᐦ᙮ ᐊᓐ ᒫᒃ ᑳ ᐄᔑ 
ᓈᓂᑑᒋᔅᒑᔨᐦᑖᑯᐦᒡ ᐋᑯᑎᐦ ᐹᑯᓵᔨᐦᑖᑯᐦᒡ ᒑ ᒌᔑᐦᑖᑭᓂᐧᐃᒡ 
2022—2023 ᐱᐳᐦᒑ᙮ 

ᒑ ᐄᔑ ᑖᐦᑭᐦᐄᒑᐱᔨᒡ ᐊᓂᑖᐦ ᐄᔑ ᓃᔥᑖᒥᐦᒡ

ᔖᔥ ᒥᐦᒑᑐᐱᐳᓐᐦ ᒌᐦ ᒫᒥᑐᓈᔨᐦᑎᒥᐦᐄᑯᐧᐃᒡ ᐅᒌ ᒥᔮᒨᐱᒡ ᐊᓂᑖᐦ 
ᐄᔑ ᓃᔥᑖᒥᐦᒡ ᒑ ᐄᔅᐱᔨᐦᐄᐧᐋᔨᒡ ᓈᔥᒡ ᐄᔨᐦᒡ ᐋᐦ ᐄᑖᔨᐦᑖᑯᓂᔨᒡ 
ᒌᔑᑯᔨᐤ ᒥᓯᐦᑖᔅᑭᒻᒥᒡ ᐧᐋᔑᐦᑖᐧᑖᐤᐦ ᐧᐄᔓᐧᐋᐧᐃᓐᐦ, ᐄᑎᔓᐧᐋᐧᐃᓐᐦ 
ᑭᔮᐦ ᐊᓐ ᒑᐧᑳᓐ ᐧᐋᐦ ᐱᒥᐱᔨᐦᑖᑭᓂᐧᐃᒡ ᐅᑖᐦ ᐊᑎᒫᐲᓯᒻ ᒑ ᒌᐦ 
ᐄᔑ ᑖᐦᑭᐦᐄᒑᐱᔨᒡ᙮ ᐋᔪᐧᐃᒄ ᒦᓐ ᒫᔮᓂᐤ ᑳ ᑭᓂᐧᐋᐱᐦᑎᐦᒡ ᒑᐧᑳᔨᐤ 
ᐊᓂᔮ ᒑ ᓃᔥᑖᒥᔥᑖᑭᓂᐧᐃᐧᐃᔨᒡ ᐧᐋᔑᐦᑖᑭᓂᐧᐃᔨᒡᐦ ᒥᓯᓂᐦᐄᑭᓐᐦ 
ᒑ ᒌᐦ ᐧᐋᐱᐦᑎᑭᓂᐧᐃᐧᐃᔨᒡᐦ᙮ ᓂᒧᐃ ᑭᑎ ᐴᓂᐱᔨᐤ ᐆ ᐋᐱᑎᓰᐧᐃᓐ 
ᐊᓂᑖᐦ ᐄᔑ 2022-2023 ᐋᐦ ᐱᐳᐦᒡ ᑭᔮᐦ ᓲᐦᒃ ᑭᑎ ᑯᒋᔥᑖᐧᐃᒡ 
ᐋᐦ ᐧᐄᐦ ᓂᐦᐄᐱᔨᐦᑖᒡ ᒑᐧᑳᔨᐤ ᐧᐋᔥᑖᐱᔨᐦᐄᐧᐋᔨᒡ ᑭᔮᐦ ᐊᓂᔮ 
ᒑ ᐃᐦᑎᓈᓂᐧᐃᐧᐃᔨᒡ ᐅᑖᐦ ᐄᔑ ᓃᔥᑖᒥᐦᒡ ᒑ ᑖᐦᑭᐦᐄᒑᐱᔨᔨᒡ 
ᓂᓈᐦᑭᐤ ᒑᐧᑳᔨᐤ᙮ 

ᐋᐦ ᓂᒋᔥᑭᐧᐋᑭᓂᐅᐧᐃᒡ ᐊᓂᒌ ᐹᒥᐱᔨᐦᑖᒡ 
ᓂᓈᐦᑭᐤ ᒥᓯᓂᐦᐄᒑᐅᑭᒥᒄᐦ

ᒫᐧᑳᒡ ᑳ ᓂᔥᑎᐧᐄᓈᓂᐧᐃᒡ 223 ᑎᐦᐧᑖᐤ ᒥᒋᓲᐲᓯᒻ ᑳ ᐋᑯᒋᐦᒡ 17, 
2022, ᐅᒌ ᒥᔮᒨᐱᒡ ᒌᐦ ᓂᒋᔥᑭᐧᐋᐅᐧᐃᒡ ᑳᐦᓈᑖᐦ ᑭᔮᐦ ᑯᐯᒃ 
ᑎᐹᔨᐦᒋᒑᓯᐤᐦ ᐅᑖᐱᒋᐦᐋᑭᓂᔨᐤᐦ᙮ ᐋᑯᑎᐦ ᑳ ᐄᔑᓈᑯᓂᔨᒡ ᒑ ᒌᐦ 
ᐋᔨᒧᑎᒫᑐᒡ (ᐄᔨᐦᒡ ᓈᔥᒡ ᐋᐦ ᐄᔅᐱᔨᔨᒡ ᒌᔑᑯᔨᐤ ᐋᑖᔨᐦᑖᑯᓂᔨᒡ, 
ᒑ ᒌᐦ ᐄᔑ ᑖᐦᑭᐦᐄᒑᐱᔨᔨᒡ) ᑭᔮᐦ ᐊᓂᑖᐦ ᐊᑎᑎᐤ ᒑ ᒌᐦ 
ᒥᔪᐱᔨᐦᐄᐧᐋᔨᒡ ᐋᐦ ᐋᔨᒥᐦᐄᑐᓈᓂᐧᐃᐧᐃᔨᒡ ᐅᑖᐦ ᐅᐦᒋ ᒉᐃᒥᔅ 
ᐯᐃᐦ ᒥᔮᒨᐱᔥᑎᒥᔨᒡᐦ ᐋᐦ ᐧᐄᐦ ᒥᓈᒋᔥᑖᑭᓂᐧᐃᐧᐃᔨᒡ ᐊᔅᒌᔨᐤ ᑭᔮᐦ 
ᑎᐹᔨᐦᒋᒑᓯᐤᐦ/ᒥᓯᓂᐦᐄᒑᐅᑭᒥᒄᐦ᙮ ᐄᔑᓈᑯᓐ ᐋᔑᑯᒥᐱᐳᓐᐦ ᒑ ᐧᐄᐦ 
ᓂᔥᑎᐧᐄᓈᓂᐧᐃᒡ᙮

ᐧᐋᐦ ᐄᔅᐱᔨᐦᑖᒡ ᒥᔮᒨᐱᔥᑎᐦᒡ ᐋᐦ ᐧᐄᐦ 
ᒥᓈᒋᔥᑖᑭᓂᐧᐃᐧᐃᔨᒡ ᐊᔅᒌᔨᐤ ᐅᑖᐦ ᒉᐃᒥᔅ ᐯᐃᐦ 

ᐊᓐ ᑳ ᐄᔑ ᐋᔨᒧᑖᒡ 2020-2021 ᑳ ᐄᒋᔥᑖᒡ ᐋᐦ ᐱᐳᐦᒡ, 
ᒌᐦ ᐧᐃᔮᔨᐦᑖᑯᓱᐧᐃᒡ ᒥᔥᑎᐤ ᐊᐧᐋᓂᒌ ᒑ ᒫᒨᐱᔥᑎᐦᒡ ᐊᓂᑖᐦ ᒑ 
ᐄᔑᓈᑯᓃᔨᒡ ᐅᔮ ᐋᐱᑎᓰᐧᐃᓂᔨᐤ ᐋᐦ ᐧᐄᐦ ᒥᓈᒋᔥᑖᑭᓂᐧᐃᐧᐃᔨᒡ 
ᐊᔅᒌᔨᐤ ᐅᑖᐦ ᒉᐃᒥᔅ ᐯᐃᐦ᙮ ᐊᓐ ᐧᐋᐦ ᑭᓂᐧᐋᐱᐦᑖᑭᓂᐧᐃᒡ ᒑ 
ᐄᔅᐱᔨᐦᑖᑭᓂᐧᐃᒡ ᔮᔨᑖ ᒑ ᑭᓂᐧᐋᐱᐦᑎᑭᓂᐧᐃᒡ ᐋᔑ ᒥᓯᓈᑖᒡ 
ᒉᐃᒥᔅ ᐯᐃᐦ ᑭᔮᐦ ᐊᑎᒫᐲᓯᒻ ᑯᐯᒃ ᓂᔅᑯᒧᐧᐃᓐ ᐋᐦ ᐧᐄᐦᑖᑯᓂᔨᒡ 
ᐊᓂᔮ ᒑ ᐄᑖᐱᑎᓰᓈᓂᐧᐃᐧᐃᔨᑯᐱᓈ ᐋᐦ ᒥᔪᓂᓯᑐᐦᑖᑯᓂᔨᒡ 
ᑭᔮᐦ ᐋᑳ ᐃᔭᔨᒫᓯᓈᑯᐦᒡ ᐊᓂᑖᐦ ᒑ ᒌᐦ ᐅᐦᒋ ᐧᐋᐦᑎᓂᔨᒡ ᐋᐦ 
ᑳᐦᒋᔥᑎᓈᑭᓂᐅᐧᐃᒡ ᐅᒌ ᒥᔮᒨᐱᔥᑎᐦᒡᐦ ᐅᑖᐦ ᐄᔑ ᓃᔥᑖᒥᐦᒡ᙮ 
ᐋᑯᑎᐦ ᑳ ᐅᑎᓂᑭᓂᐧᐃᒡ ᒑ ᐋᐱᑎᐦᒡ ᒧᔖᐧᐋᐦᔮᐅᐲᓯᒻ 2021᙮ 

ᐋᑯᑎᐦ ᑭᔮᐦ ᑳ ᐅᐦᒋ ᐧᐃᔮᔨᐦᑖᑯᐦᒡ ᑖᓐ ᐊᓐ ᓃᔥᑎᒻ ᒑ 
ᐧᐄᐦ ᐃᐦᑐᑖᑭᓂᐧᐃᒡ ᓂᔮᔪᐱᐳᓐᐦ ᐅᑖᐦ ᐄᔑ ᓃᔥᑖᒥᐦᒡ ᐋᐦ 
ᑭᓂᐧᐋᐱᐦᑎᑭᓂᐧᐃᒡ ᑭᔮᐦ ᐆ ᒑ ᐋᑎ ᐱᒥᐱᔨᒡ ᐋᐦ ᐱᐳᐦᒡ ᒑ ᐧᐄᐦ 
ᐅᔑᐦᑖᑭᓂᐧᐃᒡ᙮



ᒫᐦᒋᒡ ᐧᐄᐦᑎᒫᒑᐧᐃᓐ

ᒫᐧᑳᒡ ᑳ ᐱᒥᐱᔨᒡ ᐋᐦ ᐱᐳᐦᒡ 2021-2022, ᒥᐦᒑᑐ 
ᒑᐧᑳᔨᐤ ᒌᐦ ᐧᐄᐦᑎᒧᐧᐋᑭᓂᐅᐧᐃᒡ ᒉᐃᒥᔅ ᐯᐃᐦ ᒥᔮᒨᐱᒡ ᒑ 
ᒌᐦ ᒥᔪᓈᓈᑭᒋᔥᑖᑭᓂᐧᐃᐧᐃᔨᒡ ᐊᔅᒌᔨᐤ᙮ ᒥᐦᒑᑐ ᒫᒃ ᒑᐧᑳᔨᐤ 
ᒌᐦ ᐱᒦᐦᑭᒧᒡ, ᒥᒄ ᒫᒃ ᒥᐦᒑᑐ ᑭᔮᐦ ᓂᒥ ᐱᑎᒫ ᐅᐦᒋ ᒌᐦ 
ᐃᐦᑐᑎᒧᒡ ᒦᓐ ᒑ ᒌᐦ ᑭᓂᐧᐋᐱᐦᑎᑭᓂᐧᐃᐧᐃᔨᒡ ᐅᑖᐦ ᐅᐦᒋ 
ᒥᓯᓂᐦᐄᒑᐅᑭᒥᑯᐦᒡ, ᐋᐦ ᑭᓂᐧᐋᐱᐦᑎᑭᓂᐧᐃᐧᐃᔨᒡ ᑭᔨᐧᐹ ᐊᓂᔮ 
ᐧᐄᔨᐧᐋᐤ ᑳ ᐄᔑ ᐧᐄᔓᒫᑭᓂᐅᐧᐃᒡ ᒑ ᒌᐦ ᐃᐦᑐᑎᐦᒡ, ᐋᑳ ᒥᓯᐧᐋ 
ᒑᐧᑳᔨᐤ ᐅᐦᒋ ᐃᐦᑎᑯᓂᔨᒡ ᐊᓂᑎᐦ ᒑ ᒌᐦ ᐅᐦᒋ ᐧᐃᔮᔨᐦᑎᐦᒡ ᒑ 
ᒌᐦ ᐃᐦᑐᑎᑭᓂᐧᐃᐧᐃᔨᒡ, ᑭᔮᐦ ᒫᒃ ᐋᑳ ᐅᐦᒋ ᐄᔥᐱᔒᐦᑭᐦᒡ ᒑ ᒌᐦ 
ᐧᐄᐦᒋᔥᑖᒡ ᐊᓂᔮ ᐋᔑ ᓈᓂᑖᔑᒧᔥᑎᐧᐋᑭᓂᐅᐧᐃᒡ᙮

ᐧᒫᐦᒡ ᑳ ᐄᔑᓈᑯᐦᒡ ᒫᒋᐦᒡ ᑳ ᐱᐳᐦᒡ, ᐆ ᑳ ᐱᐳᐦᒡ 2021-2022 
ᐋᑯᑎᐦ ᓂᔮᓂᑯᑑᓐᐦ ᑳ ᐧᐃᔥᑎᐧᐃᔨᐧᐋᒡ ᒑᐧᑳ ᐅᐦᒋ ᐊᓐ ᐋᐦᑯᓱᐧᐃᓐ 
ᑳ ᐲᐹᒫᔥᑎᐦᒡ ᑯᕕᑦ-19 ᑳ ᐄᔑᓂᐦᑳᑖᒡ ᐅᑖᐦ ᒥᓯᓂᐦᐄᒑᐅᑭᒥᑯᐦᒡ᙮ 
ᒥᐦᒑᐧᑖᐤ ᒌᐦ ᐋᐦᑎᓂᑭᓂᐤ ᐋᐦ ᐧᐄᐦ ᐱᒥᐱᔨᐦᑖᑭᓂᐧᐃᒡ ᒑᐧᑳᓐ ᑭᔮᐦ 
ᓂᒥ ᐅᐦᒋ ᒌᐦ ᐧᐋᐱᒥᑐᐧᐃᒡ ᐊᐧᐋᓂᒌ ᓈᐦᐄᔨᐤ ᑭᔮᐦ ᓂᒥ ᐅᐦᒋ 
ᐃᔨᔑᐱᐹᒥᔨᓈᓂᐆ ᐧᐃᔮᔥᑖᐦ᙮ ᒥᒄ ᒫᒃ ᐊᔮᐱᒡ ᓂᒧᐃ ᐅᐦᒋ ᐴᓃᐧᐃᒡ 
ᐋᐦ ᐱᒦᐦᑭᐦᒡ ᐅᑖᐱᑎᓰᐧᐃᓂᐧᐋᐤ ᐅᒌ ᒥᔮᒨᐱᒡ ᑭᔮᐦ ᐋᐦ ᐧᐄᐦᑎᐦᒡ 
ᑳ ᐄᑖᔨᐦᑎᒥᐦᐄᑯᐧᐋᒡ ᒑ ᐄᔑ ᐧᐄᐦᑎᒫᑯᒡ ᑳᐦᓈᑖᐦ ᑭᔮᐦ ᑯᐯᒃ 
ᑎᐹᔨᐦᒋᒑᓯᐤᐦ ᐧᐋᐦ ᐃᐦᑐᑎᒥᔨᒡᐦ, ᑭᔮᐦ ᐋᑳ ᐅᐦᒋ ᐴᓃᒡ ᐊᓂᑎᐦ 
ᐅᒥᓯᓂᐦᐄᒑᐅᑭᒥᑯᐧᐋᐦᒡ ᑳ ᐱᒦᐦᑭᐦᒡ ᒑᐧᑳᔨᐤ᙮

ᐆ ᒫᒃ ᒑ ᐋᑎ ᐱᒥᐱᔨᒡ ᐋᐦ ᐱᐳᐦᒡ 2022-22023, ᐊᑯᑎᐦ ᒦᓐ 
ᒑ ᐱᒦᐦᑭᑭᓂᐧᐃᒡ ᐊᓐ ᒑᐧᑳᓐ ᐃᔮᐱᑎᔒᔥᑎᑭᓂᐧᐃ, ᓈᐦᐄᔨᐤ ᐋᐦ 
ᐧᐋᐱᒥᑐᓈᓂᐧᐃᒡ ᐋᐦ ᓂᔥᑎᐧᐄᓈᓂᐧᐃᒡ ᑭᔮᐦ ᐅᑖᐦ ᓂᓈᐦᑭᐤ ᐋᐦ 
ᐄᔅᐱᔨᓈᓂᐧᐃᒡ ᐋᐦ ᓂᔥᑎᐧᐄᓈᓂᐧᐃᒡ᙮

7  |ᐋᔑᑯᒥᐱᐳᓐᐦ ᑎᐹᒋᒨᓯᓂᐦᐄᑭᓐ 2021-2022

ᒥᓯᓈᐱᔅᑭᐦᐄᒑᓯᐤ: ᓃᓪ ᑖᐃᒥᓐ

ᐊᓂᑖᐦ ᑳ ᐋᐱᑎᓰᓈᓂᐧᐃᒡ ᐊᓐ ᑳ ᐃᐦᑐᑖᑭᓂᐧᐃᒡ

ᒑ ᑭᓂᐧᐋᐱᐦᑎᑭᓂᐧᐃᒡ ᐊᓐ 22 ᑳ 
ᐄᒋᔥᑖᒡ ᓂᔅᑯᒧᐧᐃᓂᐦᒡ, ᐊᓂᑖᐦ ᒑ 
ᐄᔑ ᒥᔪᐱᔨᐦᐄᐧᐋᒡ ᑭᔮᐦ ᐧᐄᒋᐦᐄᐧᐋᒡ 
ᐊᓐ ᐧᐋᐦ ᐄᑖᐱᑎᓰᓈᓂᐧᐃᒡ ᐊᔅᒌ ᐋᐦ 
ᒫᒥᑐᓈᔨᐦᑎᒥᐦᐄᐧᐋᒡ ᑭᔮᐦ ᐊᐧᐋᓂᒌ 
ᐋᐦ ᑭᓂᐧᐋᐱᒫᑭᓂᐅᐧᐃᒡ ᒑ ᒌᐦ ᐄᔑ 
ᑖᐦᑭᐦᐅᑯᒡ᙮

-	 ᐧᐄᔓᐧᐋᐧᐃᓐ 102
-	 ᐊᓐ ᔮᔨᑖ ᒑ ᑭᓂᐧᐋᐱᐦᑎᑭᓂᐧᐃᒡ ᒑ ᐧᐄᒑᐱᑎᓰᒫᑭᓂᐅᐧᐃᒡ ᐄᔨᔨᐅᒡ ᑭᔮᐦ ᐄᔥᒌᒫᐅᒡ 

ᑭᔮᐦ ᐃᐦᑖᐧᐃᓐᐦ ᐅᐦᒋ ᐧᐄᔓᐧᐋᐧᐃᓂᔨᐤ ᐋᐦ ᓅᑎᒫᓵᓂᐧᐃᐧᐃᔨᒡ 
-	 ᐊᓐ ᒑ ᐃᐦᑐᑖᑭᓂᐧᐃᒡ ᐅᐦᒋ ᐋᐦ ᐧᐄᐦ ᑭᓂᐧᐋᔨᐦᑖᑯᐦᒡ ᐊᔅᒌ
-	 ᒑ ᐄᔑ ᑖᐦᑭᐦᐄᒑᐱᔨᒡ ᐊᓐ ᒑ ᐊᑎᔨᑖᐱᑎᓰᓈᓂᐧᐃᒡ ᐊᓅᐦᒡ ᑭᔮᐦ ᐊᓂᑖᐦ ᐄᔑ 

ᓃᔥᑖᒥᐦᒡ

ᐊᑎᑎᐤ ᒑ ᐧᐄᐦ ᓲᐦᒋᑳᐳᐧᐃᔥᑎᐦᒡ ᐋᐦ 
ᐧᐄᒑᐱᓰᒥᑐᓈᓂᐧᐃᐧᐃᔨᒡ ᐅᑖᐦ ᐊᑎᒫᐲᓯᒻ᙮

-	 ᒥᔮᒨᐱᔥᑎᐦᒡ ᒥᓯᐧᐋ ᐊᐧᐋᔨᐤᐦ ᒑ ᒌᐦ ᐱᒋᔅᑎᓂᒥᔨᒡᐦ ᐅᑎᑖᔨᐦᑎᒧᐧᐃᓂᔨᐤ ᒫᐧᑳᒡ 
ᐋᔅᐱᔨᔨᒡ ᒑᐧᑳᔨᐤ ᑭᔮᐦ ᐋᔅᐱᔨᐦᑖᑭᓂᐧᐃᐧᐃᔨᒡ ᐧᐋᐱᓂᒑᐧᐃᓂᔨᐤ

-	 ᐋᐦ ᓂᔥᑎᐧᐄᒡ ᓂᓈᐦᑭᐤ ᒥᓯᓂᐦᐄᒑᐅᑭᒥᒄᐦ ᐧᐋᒋᒫᐦᑭᐦᑎᐦᒡ

ᐊᑎᑎᐤ ᒑ ᒋᔅᒑᔨᐦᑎᔨᐧᐋᓂᐧᐃᒡ ᑭᔮᐦ ᒑ 
ᒥᔨᐧᐋᓂᐧᐃᒡ ᐊᓐ ᐋᔑ ᒋᔅᒑᔨᐦᑖᑯᐦᒡ ᒑ 
ᒌᐦ ᐄᔑ ᑖᐦᑭᐦᐄᒑᐱᔨᒡ ᐊᓂᑎᐦ ᐊᔅᒌ 
ᐋᐦ ᐧᐄᐦ ᒥᓈᒋᔥᑖᑭᓂᐧᐃᒡ ᑭᔮᐦ ᒑ ᒌᐦ 
ᐄᔑ ᑖᐦᑭᐦᐄᒑᐱᔨᒡ ᐱᒫᑎᓰᐧᐃᓂᐦᒡ ᐅᑖᐦ 
ᐊᑎᒫᐲᓯᒻ᙮ 

-	 ᒥᔮᒨᐱᔥᑎᐦᒡ ᒥᓯᐧᐋ ᐊᐧᐋᔨᐤᐦ ᒑ ᒌᐦ ᐱᒋᔅᑎᓂᒥᔨᒡᐦ ᐅᑎᑖᔨᐦᑎᒧᐧᐃᓂᔨᐤ ᒫᐧᑳᒡ 
ᐋᔅᐱᔨᔨᒡ ᒑᐧᑳᔨᐤ ᑭᔮᐦ ᐋᔅᐱᔨᐦᑖᑭᓂᐧᐃᐧᐃᔨᒡ ᐧᐋᐱᓂᒑᐧᐃᓂᔨᐤ

-	 ᐊᑎᑎᐤ ᐋᐦ ᒥᔪᐦᑖᑭᓂᐧᐃᒡ ᐋᔑ ᐧᐋᐱᓂᒑᓂᐧᐃᒡ
-	 ᑯᐯᒃ ᑎᐹᔨᐦᒋᒑᓰᓈᐦᒡ ᒑ ᑭᓂᐧᐋᐱᐦᑎᑭᓂᐧᐃᒡ ᐋᐦ ᐧᐄᒑᐱᑎᓰᒫᑭᓂᐅᐧᐃᒡ ᐄᔨᔨᐅᒡ 

ᑭᔮᐦ ᐃᐦᑖᐧᐃᓐᐦ ᐅᑖᐦ ᐊᑎᒫᐲᓯᒻ
-	 ᐋᐦ ᐄᔑ ᐧᐃᔨᔮᔨᐦᑖᑯᐦᒡ ᒑ ᐄᑖᐱᑎᐦᒡ ᐊᔅᒌ
-	 ᐋᐦ ᐋᐱᑎᔒᔥᑎᑭᓂᐧᐃᒡ ᐅᐦᒋ ᓈᔥᒡ ᐄᔨᐦᒡ ᐋᐦ ᐄᔅᐱᔨᒡ ᒌᔑᒄ ᒥᓯᐦᑖᔅᑭᒥᒡ
-	 ᐧᐋᐦᑖᑯᐦᒡ ᒋᔅᒑᔨᐦᑎᒧᐧᐃᓐ ᐅᐦᒋ ᓈᔥᒡ ᐄᔨᐦᒡ ᔖᔥ ᐋᐦ ᐄᑖᔨᐦᑖᑯᐦᒡ ᒌᔑᒄ 

ᒥᓯᐦᑖᔅᑭᒥᒡ

ᔮᔨᑖ ᒑ ᐧᐄᐦ ᒥᔪᓂᓯᑐᐦᑎᒥᐦᐄᐧᐋᒡ ᐊᓐ ᑳ 
ᐄᔑ ᐧᐃᔮᔨᐦᑖᑯᐦᒡ ᒑ ᐄᑖᐱᑎᐦᒡ ᐊᔅᒌ ᑭᔮᐦ 
ᒑ ᐄᔑ ᐃᐦᑐᑎᑭᓂᐧᐃᒡ ᑭᔮᐦ ᐋᔑ ᒥᓯᓈᑖᒡ 
22 ᐧᐄᔓᐧᐋᐧᐃᓐ᙮

-	 ᐋᐦ ᐧᐃᔨᐱᔨᐦᑖᑭᓂᐧᐃᒡ ᑏᐧᐋᐦᒡ ᒑ ᐃᐦᑐᑎᑭᓂᐧᐃᒡ ᐋᐦ ᐧᐃᔮᔨᐦᑎᒥᐦᐄᐧᐋᒡ ᐅᐦᒋ ᐋᐦ 
ᓅᑖᐦᑎᐧᑳᓂᐧᐃᒡ

-	 ᒑ ᐄᔅᐱᔨᐦᑖᑭᓂᐧᐃᒡ ᐋᐦ ᓅᑖᐦᑎᐧᑳᓂᐧᐃᒡ
-	 ᐋᐦ ᐧᐃᔮᔨᐦᑖᑯᐦᒡ ᒑ ᐄᔅᐱᔨᐦᑖᑭᓂᐧᐃᒡ ᐋᐦ ᐧᐃᔮᔨᐦᑖᑯᐦᒡ ᒑ ᐄᔑ ᐋᐱᑎᐦᒡ ᐊᔅᒌ 

ᐄᔨᐧᐋᒡ ᒥᓯᓂᐦᐄᑭᓐᐦ

ᐄᔨᐧᐋᒡ ᒥᓯᓂᐦᐄᑭᓐ 1: ᑖᓐ ᑳ ᐄᑖᐱᑎᓰᓈᓂᐧᐃᒡ

ᑳ ᐊᔨᒥᑦ ᑳ ᑎᐦᑐᒌᓯᐦᐧᑳᓯᔨᒡᐦ ᒑᐧᑳᔨᐤ ᑳ ᐋᔨᐧᒫᐦᐄᑯᑦ

ᓭᕌ ᒫᕐᒥᓐ, MELCC ᒥᔑᑳᒫᐦᔮᐅᐲᓯᒻ 15, 2021 ᐊᑎᒫᐲᓯᒻ ᓈᔥᒡ ᐋᐦ ᐧᐄᐦ 
ᒥᓈᒋᔥᑖᑭᓂᐧᐃᒡ ᐊᔅᒌ 

ᑖᓂᔦᓪ ᔐᓐᑎᐧᕌᓐ, MELCC ᒥᔑᑳᒫᐦᔮᐅᐲᓯᒻ 15, 2021 ᑖᑖᐧᐃᒡ ᑳᐦᓈᑖᐦ ᓂᑐᐧᐋᐳᐧᐋᑭᓐ 

ᐄᔨᐧᐋᒡ ᒥᓯᓂᐦᐄᑭᓐ 2: ᑳ ᐧᐄᐦᑎᒧᐧᐋᑭᓂᐅᐧᐃᒡ ᒉᐃᒥᔅ ᐯᐃᐦ 
ᐋᐱᔥᑎᐦᒡᐦ ᐋᐦ ᐧᐄᐦ ᒥᓈᒋᔥᑖᑭᓂᐧᐃᐧᐃᔨᒡ ᐊᔅᒌᔨᐤ

ᒥᔮᒨᐱᒡ ᐋᔑ ᑖᐦᑭᐦᐄᒑᐱᔨᔨᒡ ᐋᐦ ᐧᐄᐦ ᒥᓈᒋᐦᑖᑭᓂᐧᐃᐧᐃᔨᒡ ᒉᐃᒥᔅ ᐯᐃᐦ ᐊᔅᒋᔨᐤ

ᐄᔨᔨᐤ ᑎᐹᔨᐦᒋᒑᓰᓈᐦᒡ ᑳ ᐅᐦᒋ ᐧᐃᔮᔨᐦᑖᑯᓯᒡ

ᑯᐯᒃ ᑎᐹᔨᐦᒋᒑᓰᓈᐦᒡ ᑳ ᐅᐦᒋ ᐧᐃᔮᔨᐦᑖᑯᓯᑦ

ᑳᐦᓈᑖᐦ ᑎᐹᔨᐦᒋᒑᓰᓈᐦᒡ ᑳ ᐅᐦᒋ ᐧᐃᔮᔨᐦᑖᑯᓯᒡ

ᒫᕐᒃ ᑕᓐ, ᓂᔅᑯᒧᐧᐃᓐ ᐧᑳᕐᐳᕃᐃᔑᓐ                               
 ᑫᓖ ᓓᐱᐧᓛᓐᒃ, ᐄᔨᔨᐤ ᑎᐹᔨᐦᒋᒑᓯᐤ
ᐧᔖᓐᑖᓪ ᐅᑎᕐ ᑌᑎᕈ, ᐄᔨᔨᐤ ᑎᐹᔨᐦᒋᒑᓯᐤ, ᑳ ᑖᐦᒋᔥᑭᐧᐋᑦ 
ᒑᔥᑎᐱᔥᑎᒥᔨᒡᐦ (ᐹᑎᔥᒧᔖᐧᐋᐦᔮᐅᐲᓯᒻ 2021)

ᒥᓕᓵ ᓵᑭᓈᔥ, ᐄᔨᔨᐤ ᑎᐹᔨᐦᒋᒑᓯᐤ, ᑳ ᑖᐦᒋᔥᑭᐧᐋᑦ 
ᒑᔥᑎᐱᔥᑎᒥᔨᒡᐦ
ᕕᐧᓛᕌ ᐧᐄᔥᒌ, ᐄᔨᔨᐤ ᑎᐹᔨᐦᒋᒑᓯᐤ, ᑳ ᑖᐦᒋᔥᑭᐧᐋᑦ 
ᒑᔥᑎᐱᔥᑎᒥᔨᒡᐦ (ᑳ ᐧᐃᔮᔨᒫᑭᓂᐧᐃᑦ ᒥᔑᑳᒫᐦᔮᐅᐲᓯᒻ 2021)

ᑫᕈᓛᐃᓐ ᔖᐧᐹᑦ, MFFP (ᐹᑎᔥ ᒥᔑᑳᒫᐦᔮᐅᐲᓯᒻ 2021)
ᒣᓚᓃ ᔖᐧᐹᑦ, MELCC (ᐹᑎᔥ ᑭᔅᑭᑎᓂᐲᓯᒻ 2021)
ᕚᓀᓵ ᔖᓕᕘᕐ (ᐹᑎᔥ ᑭᔅᑭᑎᓂᐲᓯᒻ 2021)

ᒫᓄ ᓰᕐ, ᔑᐳᑯᒨ
ᐱᕆᒋᑦ ᑯᓓᐃ, MELCC (ᑳᐧᐃᔮᔨᒫᑭᓂᐧᐃᑦ ᓂᔅᒋᐲᓯᒻ 2021)
ᒣᓚᓃ ᓵᕗᐧᐋ, MERN (ᑳᐧᐃᔮᔨᒫᑭᓂᐧᐃᑦ ᑭᔅᑭᑎᓂᐲᓯᒻ 2021)

ᓲᓰ ᐳᑎᕈ, DFO 
ᐊᓕᑭᓵᓐᑎᕃᐃ-ᑮ ᑯᑌᐃ, ECCC
ᐄᓕᓯᐱᕪ ᑭᓪ, IAAC (ᑳᐧᐃᔮᔨᒫᑭᓂᐧᐃᑦ ᒧᔖᐧᐋᐦᔮᐅᐲᓯᒻ 2021)

ᒫᑎᓕᓐ ᑭᕇᓐ, CIRNAC, ᑳ ᑖᐦᒋᔥᑭᐧᐋᑦ ᑳ ᒋᔥᑎᐱᔥᑎᒥᔨᒡᐦ
ᐅᑎᕃᐃ ᐧᕌᔅ, IAAC (ᐹᑎᔥ ᐋᔑᐧᒫᑯᐲᓯᒻ 2021)

ᐄᔨᔨᐤ ᑎᐹᔨᐦᒋᒑᓰᓈᐦᒡ
ᒫᓐᑏ ᑲᓪ, ᐄᔨᔨᐤ ᑎᐹᔨᐦᒋᒑᓰᓈᐦᒡ

ᒥᓯᓂᐦᐄᒑᐅᑭᒥᑯᐦᒡ ᐋᐱᑎᓰᓯᐅᒡ

ᒦᔐᓪ ᓕᑐᒃ-ᓛᐱᔦᕐ, ᐅᒋᒫᐤ ᐧᐄᓱᐧᐋᓯᐤ
ᑭᕃᐃᒻ ᐧᒫᕆᓐ, ᑳᑭᓂᐧᐋᐱᐦᑎᐦᒃ 
ᐄᕚ ᐧᐅᓪᕝ, ᒥᓯᓂᐦᐄᒑᐅᑭᒥᑯᐦᒡ ᐋᐱᑦᑎᓰᓯᐤ

ᐊᐧᐋᓂᒌ ᐅᐦᐱᒫ ᒥᔮᒨᐱᔥᑎᐦᒡ

ᐋᑯᑎᐦ ᒫᓯᓈᓱᒡ ᐊᓂᒌ ᐋᐱᔥᑎᐦᒡᐦ ᒉᐃᒥᔅ ᐯᐃᐦ ᐋᐦ ᐧᐄᐦ ᒥᓈᒋᔥᑖᑭᓂᐧᐃᐧᐃᔨᒡ ᐊᔅᒌᔨᐤ ᐅᑖᐦ ᐋᐦ ᐄᔥᐱᔨᓈᓂᐧᐃᒡ ᓂᑐᐧᐋᐱᐦᒋᑭᓂᐦᔅ:  
www.ccebj-jbace.ca/en/about-us/composition

ᑳ ᒋᑳᔅᒋᒫᒑᒡ ᒑ ᐄᔑ ᓈᑭᑎᐧᐋᔨᐦᑖᑯᓂᔨᒡ ᐊᔅᒌᔨᐤ ᐊᓂᑖᐦ ᒉᐃᒥᔅ ᐯᐃ ᑳ ᓂᔥᑎᐧᐄᒡ

ᓈᐧᐋᐤ ᒌᐦ ᓂᔥᑎᐧᐄᐧᐃᒡ ᑳ ᒫᒨᐱᔥᑎᐦᒡᐦ 2021-2022:
220th ᑳ ᓂᔥᑎᐧᐄᓈᓂᐧᐃᒡ 		  ᓂᑐᐧᐋᐱᐦᒋᑭᓂᐦᒡ, ᒧᔖᐦᐧᐋᐦᔮᐅᐲᓯᒻ 9, 2021
221st ᑳ ᓂᔥᑎᐧᐄᓈᓂᐧᐃᒡ		  ᓂᑐᐧᐋᐱᐦᒋᑭᓂᐦᒡ, ᒥᔑᑳᒫᐦᔮᐅᐲᓯᒻ 15, 2021
222nd ᑳ ᓂᔥᑎᐧᐄᓈᓂᐧᐃᒡ		  ᓂᑐᐧᐋᐱᐦᒋᑭᓂᐦᒡ, ᑭᔅᑭᑎᓂᐲᓯᒻ 29, 2021
223rd ᑳ ᓂᔥᑎᐧᐄᓈᓂᐧᐃᒡ		  ᓂᑐᐧᐋᐱᐦᒋᑭᓂᐦᒡ, ᒥᒋᓲᐲᓯᒻ, 2021

ᐄᔨᐧᐋᒡ ᒥᓯᓂᐦᐄᑭᓐ 3: ᐊᐧᐋᓂᒌ ᒥᔮᒨᐱᒡ ᑭᔮᐦ ᑳ ᐄᔑᓂᔥᑎᐧᐄᒡ ᐅᐦᒋ 
ᐋᔑ ᑖᐦᑭᐦᐄᒑᐱᔨᔨᒡ ᐋᐦ ᐧᐄᐦ ᒥᓈᒋᐦᑖᑭᓂᐧᐃᐧᐃᔨᒡ ᒉᐃᒥᔅ ᐯᐃᐦ ᐊᔅᒋᔨᐤ

http://www.ccebj-jbace.ca/en/about-us/composition

ᑳ ᐄᔥᑎᑎᒃ ᔓᐧᐃᔮᓐ
ᐅᑖᐦ ᐅᐦᒋ MELCC, CEAA ᑭᔮᐦ CNG

JBACE ᒥᓯᓂᐦᐄᒑᐅᑭᒥᑯᐦᒡ $331,000
COMEV ᒥᓯᓂᐦᐄᒑᐅᑭᒥᑯᐦᒡ $30,000

ᒫᒨ ᑳ ᐄᔅᑎᑎᒃ ᔓᐧᐃᔮᓐ $361,000

ᔓᐧᐃᔮᓐ ᑳ ᐋᐱᑎᓰᑦ ᐋᐦ ᐱᒥᐱᔨᐦᑖᑭᓂᐧᐃᒡ ᒥᓯᓂᐦᐄᒑᐅᑭᒥᒄ
ᑳ ᐄᔥᐱᔑ ᑎᐱᐦᐋᒧᐧᐋᑭᓂᐅᐧᐃᒡ ᐋᐱᑎᓰᓲᒡ  $225,990
ᐋᐦ ᐱᐹᒥᐱᔨᓈᓂᐧᐃᒡ $883
ᔑᔥᑳᐧᐋᒋᐦᒋᑭᓐ ᐹᒥᐦᐄᑭᓐ $521
ᐋᐦ ᑎᐱᐦᐄᑭᓂᐧᐃᒡᐦ ᒥᓯᓂᐦᐄᒑᐅᑭᒥᒄᐦ $31,552
ᐋᐦ ᐋᔔᔨᒥᐦᐄᑐᓈᓂᐧᐃᒡ $2,670
ᐋᐦ ᑎᐱᐦᐄᑭᓂᐧᐃᒡ ᐋᐦ ᐊᔥᑎᐱᓈᓂᐧᐃᒡ, ᐋᐦ ᓂᔥᑎᐧᐄᓈᓂᐧᐃᒡ $1,609
ᐄᐧᑖᔥᑎᒫᒑᐧᐃᓐ $0
ᐋᐦ ᓅᑯᐦᑖᑭᓂᐧᐃᒡ ᒑ ᐄᔑᓈᑯᐦᒐ ᐋᐱᑎᓰᐧᐃᓐ $3,912
ᐋᐦ ᐃᔮᔨᒥᒋᔑᐦᐄᑭᓂᐧᐃᒡᐦ ᒥᓯᓂᐦᐄᑭᓐᐦ $77
ᒥᓯᓂᐦᐄᒑᐅᑭᒥᑯᐦᒡ ᐃᔮᐱᑎᐦᒡ $12,514
ᐋᐱᑎᓰᐧᐃᓐ ᐋᐦ ᒋᔅᑯᑎᒫᒑᓂᐧᐃᒡ $676
ᓂᑐᐧᐋᐱᐦᒋᑭᓐ ᐋᐦ ᐋᐱᑎᐦᒡ $385
ᑳ ᔖᐳᒋᔥᒑᔨᐦᑎᐦᒡᐦ ᐋᐦ ᑎᐱᐦᐋᒧᐧᐋᑭᓂᐅᐧᐃᒡ $1,349
ᐋᐦ ᓈᓂᑖᔑᒧᓈᓂᓯᒡ $3,685
ᐋᐦ ᐱᒥᐱᔨᐦᑖᑭᓂᐧᐃᒡ ᑳ ᐄᔑ ᐧᐃᔮᔨᐦᑖᑯᐦᒡ $777
ᐋᐦ ᓅᑖᐦᑎᐧᑳᓂᐧᐃᒡ ᒑ ᐄᔅᐱᔨᐦᑖᑭᓂᐧᐃᒡ $0
ᐃᔨᐧᐋᒡ ᐋᐦ ᑎᐱᐦᐄᒑᓂᐧᐃᒡ ᔓᐧᐃᔮᓂᑭᒥᑯᐦᒡ $372
ᐋᐦ ᓃᔒᐱᔨᒡ ᓃᔥᑎᒻ ᑳ ᐄᑎᒋᔥᑖᑯᐦᒡ $1,093

ᐋᐦ ᐱᒋᔅᑎᓈᑭᓂᐧᐃᑦ ᔓᐧᐃᔮᓐ ᐋᐦ ᓅᑖᐦᑎᐧᑳᓂᐧᐃᒡ $10,000

ᓅᒻ ᐋᐦ ᐄᑎᒋᔥᑖᑯᐦᒡ-ᒉᐃᒥᔅ ᐯᐃᐦ ᐋᐦ ᓈᓈᑭᒋᔥᑖᑭᓂᐧᐃᒡ ᐊᔅᒌ $298,065
ᐋᐦ ᒫᒨᐱᔥᑎᑭᓂᐧᐃᒡ ᐋᔑ ᑖᐦᑭᐦᐄᒑᐱᔨᒡ $30,000

ᒫᒨ ᑳ ᐄᔥᐱᔑ ᑎᐱᐦᐄᒑᓂᐧᐃᒡ $328,065

*	 ᐊᓂᔮᐦ ᒥᓯᓂᐦᐄᑭᓐᐦ ᐋᐦ ᒥᓯᓈᑖᒡ ᑳ ᐄᔅᐱᔨᐦᐋᑭᓂᐧᐃᑦ ᔓᐧᐃᔮᓐ ᑭᔮᐦ ᑳ ᒋᔅᒑᔨᐦᑎᔮᒡ ᐊᓂᔮᐦ ᐋᔨᒥᐦᑖᔨᒡᐦ, 
ᐋᐅᒄ ᐆ ᑳᒻᐱᓃ ᑳ ᐅᔑᐦᑖᑦ ᐁᒥᓖ ᑳᕐᓂᐤ CPA INC., ᔑᔮᐳᒋᔅᒑᔨᐦᑎᐦᒡ ᐋᐦ ᑎᐱᓯᓂᐦᐄᒑᓂᐧᐃᐧᐄᔨᒡ, ᒋᑭ ᒌᐦ 
ᓂᑎᐧᐋᔨᐦᑎᒧᐧᐋᑭᓂᐅᐧᐃᒡ᙮

ᐄᔨᐧᐋᒡ ᒥᓯᓂᐦᐄᑭᓐ 4: ᐋᐦ ᒥᓯᓈᑖᒡ ᑳ ᐄᔅᐱᔨᑦ ᔓᐧᐃᔮᓐ 
ᐹᔨᑯᐱᐳᓐᐦ ᑳ ᐄᔥᐧᑳᐱᔨᒡ ᒥᒋᓲᐲᓯᒻ 31, 2022
(ᓂᒧᐃ ᒑᔥᑎᓈᑖᔮᔨᐦᑖᑯᓐ - ᒑ ᐧᐋᐱᐦᑎᐦᒃ ᐊᓂᔮ ᐧᐋᐦ ᒋᔅᒑᔨᐦᑎᔮᑭᓂᐧᐃᑦ ᐊᓐ ᐋᔨᒥᐦᑖᑦ*)



1080, Côte du Beaver Hall, Bureau 1420, Montréal (Québec)  H2Z 1S8
(514) 286-4400  |  www.ccebj-jbace.ca  |  info@ccebj-jbace.ca

http://www.ccebj-jbace.ca/en/
mailto:info%40ccebj-jbace.ca?subject=

